
Tazwert tamatut  

Tasekla d tagejdit n tɣerma, d nettat i d lemri n tmetti,ulac tamurt deg 

umaḍal ur as-nefki ara azal, d nettat i d-yemmalen idles n yal timetti sey-s ara 

nizmir ad nessemgired gar tulmisin imeyzen yal timetti ɣef tayeḍ, ama d leɛwayed 

neɣ d ansayen n tjaddit i ɣef tbedd tɣerma-nni. 

Tasekla yettaf umdan deg-s iman-is acku sey-s i d-yessenfalay iḥulfan-is d 

wayen akk i t-iceɣben neɣ ayen akk yellan daxel-is, ihi s wakka tasekla d allal n 

taywalt s wacu i d-yessawaḍ umdan ineḍruyen n tasut yezrin i wid n wass-a ,ɣef 

ubrid-a n timawit i d-tedda tsekla taqbaylit, ɣef aya ara naf d akken agerruj-a  ur 

aɣ-d-yelḥiq ara yekmel, tasekla  aṭas i iruḥen deg-s ama d tasrit neɣ d tamedyazt 

acku tella tettidir s ccfawat n lejdud i yesseḥbibiren fell-as akken ur tettruḥu ara,  

tusa-d seg yimi ɣer tmeẓẓuɣt dɣa d annect-a i t-yeǧǧan ad tettbeddil seg tama ɣer 

tayeḍ . 

Tasekla taqbaylit xas akken ur t-ttarun ara , maca ugtent deg-s tewsatin am 

tsekliwin n tɣermiwin-nniḍen ama d tasrit ama d tamedyazt ,dɣa snat-a n tewsatin  

d snat n tewsatin tigejdanin  i ɣef tbedd tsekla-a, dacu kan tawsit n tmedyezt tuɣ 

annar d ameqqran di tsekla tamaziɣt ugar n tesrit, imi deg-s i yettaf umdan iman-

is, dɣa d annect-a i yeǧǧan tuɣ aẓar si zik .  

Ma nemmeslay-d ɣef wayen i aɣ-tid-yessawḍen deg tallit-a tatrart ad naf d 

akken imedyazen d innin i d-qqaren tameddyezt-nsen deg tfaskiwin  deg kra n 

tegnatin z´ézskecmen-as  allalen n uẓawan, dɣa d ayen i d-irennun deg ccbaḥa n 

usefru, ula d imdanen dayen i ḥemelen yakan, ihi nezmer ad d-nini ayen i t-

yesnarnan s waṭas di tallit-a d allal n uẓawan.   

Ma nsuk tiṭ-nneɣ ɣef imedyazen n wass-a ad naf d akken tuget deg-sen i d-

yufraren tagara-ya cennun tamedyezt-nsen, gar imedyazen-a ad d-nebder : Maɛtub 

Lwennas , Crif  Kheddam,  Yidir, Taleb Rabaḥ, Lewnis At Mengellet... d angaru-

a i nefren akken ad neg fell-as tazrawt-nneɣ, deg-s ad d-nessegzi kra n issalen fell-

as, wa ad d-nawi awal ɣef wamek i d-yedda usentel n tegmat deg tmedyezt-is. 

  Tazwert: 

          Deg uḥric-a n tesnarrayt ad d-nemeslay ɣef sḍis (06) n yizwal, deg uzwel 

amezwaru ad nessisen asentel i nefren, sin-a  deg uzwel wis sin ad d-nini acuɣer 

i nefren ammud n tezlatin n tegmat deg tmedyazt Lwenis At Mengellet akked 

tmental i aɣ-yeǧǧan ad nexdem fell-as, azwel wis kraḍ  nefka-d asteqsi agejdan s-

yes ara ad tili tezrwat-nneɣ imi d netta ara tt-yebnun, sin-a deg uzwel wis ukuẓ  

ad d-nefk  turdiwin ɣef usteqsi-nneɣ, deg uzwel wis semmus ad d-nemmeslay  ɣef  

beṭṭu n umahil,  ɣer taggara d azwel  wis sḍis deg-s ad nesissen tizrawin akk d 

imahilen yemmugen ɣef unaẓur At Mengallat . 

 

I.1 Asissen n usentel:  

        Tazrawt-a d tin ikecmen deg taɣult n tsekla taqbaylit , tcud ɣer uḥric n 

tmedyezt yettwaskelsen neɣ yettwacnan , ass-a ad d-neddem yiwen n uxalaf n 

ccna taqbaylit i d-yufraren  i d-yefkan aṭas i tmedyezt taqbaylit, amedyaz-a yefka-

d akk ayen yezmer  akken ad  yesnerni tamedyezt , wa ad  d-yeǧǧ isem-is yedder 

i lebda deg taɣult-a n tmedyezt , ɣef aya ad-nini anaẓur-a d win yuklalen ad as-

nerr tajmilt s  tezrawin id-yettilin  fell-as, rnu ɣef-aya netta yakan yemmal-d annar 

wessiɛen i unadi , neɣ ahat nezmer ad d-nini s tenfalit-nniḍen d yiwen n lbir lqayen 

yeččuren, yuklal ad d-nessali ayen yellan deg-s akken ad nesnerni timussniwin-

nneɣ wa ad nwali akk ayen i iḍerrun zdat-nneɣ, rnu ɣef annect-a ugten isental i 

ɣef yexdem, ihi wa d Lewnis At Mengellet,  ad d-nesken amk i yessemres asentel 

n tegmat deg tezlatin-is ? imi it-yettwali ur zmiren ara yimdanen ad idiren war 

tagmat 

I.2 Timentel n ufran n unaẓur : 

         Ddunit i deg nettidir yal taɣawsa ara yeg umdan yesɛa sseba ayɣer itt-iga , 

ihi ula d nekkni ass-a nesɛa timentel i yaɣ-yeǧǧan ad nefren anaẓura-a n ccna 

taqbaylit Lewnis At Mengellat. gar‑asent ad nebder: 

1. Nextar asentel‑a acku nḥemmel acennay‑a nettabaɛ tizlatin‑is nettaf iman

‑nneɣ deg‑sent. 

2. Isseqdac awalen icebḥen, rnu ɣef waya issemras awalen n temslayt 

timserreḥt, teshel i lefhama. 

3. Yeqqar‑d ayen yellan di tmetti ama dayen yettidir netta, neɣ ayen ttidiren 

wiyaḍ. 

4. Yettawi‑d ɣef isental yemgaraden i iteddun ilmend n tallit‑nni ideg i  ten-

id-yessuffeɣ Md: tizlit i d-yessuffeɣ ɣef  “Takmamt” ilmend n waṭṭan n 

Corona 2020, anda aṭṭan yessaweḍ yessaɛdel gar imedanan akken ma llan 

ama wid yesɛan neɣ  wid ixuṣṣen, maca islul-d tagmat  wagar-asen imi 

ttemɛawanen akken ad ḥarben aṭṭan-ayi, wa yettmuddu afus n lemɛawna  i 

wayed am  isafaren n wučči, lḥemelat n ussizdeg , imejjayen fkan-d afud 

meqqren, ǧǧan tiwaculin‑nsen seblen tarwiḥt-nsen akken ad ddren 

watmaten-nsen, uma d allalen usiweḍ am: iwedimen sizrigen-d aṭas n 

tedwilin , ttaken-d deg-sent iwellihen i yemdanen akken ad ḥadren ɣef  

iman-nsen. 

 

 

I.3 Asteqsi agejdan: 

                Deg wayen akk i nwala di tezrawin ixedmen yimussnawen  d      

yimnadiyen n tsekla, neɣ inelmaden n tseddawiyen ɣef umedyaz d tmedyazt   

timawit  yettwasekelsen, ad naf d akken imedyazen n tallit-a senfalayen-d ɣef 

wayen iten-iceɣben s ccna, ihi gar imedyazen-a nefren Lewnis At Mengellat, anda 

ad naf aṭas n yinadiyen i yettwaxedmen fell-as, ihi nekkni nextar ad nexdem ɣef 

usentel n tegmat deg tezlatin n umedyaz-a, ihi asteqsi-nneɣ d wa :                                 

Amek id-tettban tegmat deg tezlatin n Lwenis At Mengellat,dacu-ten  lesnaf-

is yemxalafen? 

I.4 Turdiwin n ufran n usentel: 

                  Gar  turdiwin i icudden ɣer usentel n tegmat: 

1. Ahat yebɣa ad d-isbeyyen azal n tegmat deg tmetti. 

2. Ahat yebɣa ad d-yini d akken tagmat ur tettili ara kan gar watmaten n 

yidammen , tezmer ad tili gar warraw n yiwet n tmurt, neɣ gar n tmura 

yemxalafen. 

3. Ahat yebɣa ad d-iger tiɣri i yemdanen ɣef wazal yesɛa wassaɣ-ayi n tegmat, 

d win id-gar igellun s lehna d lemɛawna. 

4. Yebɣa ad d-issaki imdanen d akken assaɣ-a n tegmat ula d Rebbi iweṣṣa 

fell-as. 

5. Yezmer daɣen  amedyaz-a yebɣa ad-issaki imdanen ɣur-s uqbel ad ten-ifat 

lawan. 

 

    I.5 Beṭṭu n umahil 

Amahil-nneɣ d win yebnan ɣef kra n tezlatin n Lewnis At Mengellet, ass-a ad neg 

tasleḍt i tezlatin-a, iwakken ad nessiweḍ ɣer yiswi-nneɣ nebḍa tazrawt-a ɣef kraḍ 

n yixfawen.  

        Ixef amezwaru : d ix n tesnarrayt , deg-s ad d-nesken ayɣer almi d asentel-

a i nefren, ad d-nessisen asentel-a , wa ad d-nemmeslay ɣef turdiwin i aɣ-yeǧǧan 

ad t-nefren, amakken daɣen deg-s ad d-nebder amek i nebḍa amahil-nneɣ, wa ad 

d-nawi awal ɣef kra imahilen yemmugen fell-as 

        Ixef wis sin : ixef n teẓri   deg-s llan 07 n yiferdisen ,deg uferdis amezwaru 

nemmeslay-d ɣef tmedyezt ,deg wis sin newwi-d awal ɣef tewsatin n tmedyezt 

tatrart , wis kraḍ tulmisin n tmedyezt yettwacnan , wis ukkuz newwi-d awal ɣef 

umedyaz , deg uferdis wis semmus ad  d-nemeslay ɣef usentel n tegmat , deg 

uferdis wis sḍis ad-nbeyyen leṣnaf n tegmat deg tmedyezt n Lewnis At Menggelat 

ma deg uferdis wis ṣa ad d-nini tixutert n tegmat.                                                                            

         Ixef wis kraḍ :   

Ad neg tasleḍt i kra n tezlatin n Lewnis At mengellet.  

 

   I.6 Imahilen yemmugen ɣef usentel -a : 

Tamedyezt n Lewnis At Mengellet, d tin yesɛan azal meqqren deg tmetti taqbaylit, 

d tala seg id-ttagmen yemdanen timussniwin-nsen, di yal taɣult acku ulac ayen 

ɣef wacu ur d-yewwi ara , ugten isental ɣef wacu i yexdem , ihi ass-a ad d-nebder 

kra seg tezrawin d yidlisen i d-yettawin fell-as , neɣ ahat nezmer ad d-nini wid i 

as yerran tajmilt s tezrawin-nsen, gar-asen ad d-nebder : 

     Idlisen : 

Idlisen n tefransist: 

(T.) Yacine, «Ait Menguellet chante », Preface de Kateb Yacine , Paris , la 

découverte , 1989 . 



Aḥric n tesnarrayt 

12 
 

(DJ.) Mohammed, «l’image poétique de Lewnis At Mengallat », -Du patrioine à 

l’innovation (Essai) , edition les pages bleues ,Alger , 2005 . 

Idlisen n t3erabt :                       

ديث مطبعة الزيتونة بتيزي جلاوي محمد تطور الشعر القباىلي بين التقليد و الحداثة الجزء الثاني الشعر الح

 _2010.وزو   

 

Tizrawin: 

_ Benhmouche (N.), Ait Dehmane(D.), Tamlilt n yinzan deg tamedyezt n At 

Mengellet, akatay n taggara n Master, tasga n Tutlayt n Yidles Tamaziɣt, 

taseddawit n Abed rrahmane Mira n Bgayet 2019/2020. 

_Dehmouche(S.), Toudert(S.), Tameṭṭut di tmedyezt n Lewnis At Mengellet, 

Agezdu n Tutlayat d Yidles Amaziɣ, Taseddawit n Wakli Ulḥaǧ Tubirt2013/2014. 

_Flici (K.), L’intertextualité dans l’oeuvre de Lewnis At Menguellet, Mémoire de 

Magister, Département d Langue et culture Amazigh, Université Mouloud 

Mammeri-Tizi-Ouzou2011. 

_Hadri ( A.), Kacimi (F.), Tirrugza deg Yisefra n Lewnis At Mengellet, tazrawt n 

Master , tasga n tutlayt d yidles  n Tmaziɣt , taseddawit Abed Rahman Mira, 

bgayet 2011/2012. 

_Mahtout (L.), Zefouni(A.), Azalen n tmetti deg tmedyazt n Lounis At 

Menguellet, Tazrawt n taggara n turagt, Tasga n Tutlayt d Yidles n Tmaziɣt, 

Taseddawit Abed rahmane Mira n Bgayet 2019/2020. 

_ Messafri(A.), Tayest deg tmedyazt n Lunis At Mengellat, tazrawt n Turagt annar 

n tsekla, Tasga n Tutlayt d Yidles n Tmaziɣt, Taseddawit Abed rahmane Mira n 

Bgayet 2014/2015. 

_ Rabhi (A.) ,«Analyse linguistique et stylistique de l’oeuvre de Lounis Ait 

Mengellet : texte kabyle et traduction française» université de Bejaia, 2009.  

_Segueg(K.), Yedjed(K.), Nnif deg tmedyezt n Lewnis At Mengellet, Tazrawt n 

taggara n turagt, tasga n Tutlayt d Yidles Amaziɣ, Taseddawit  Abedrrahmane 

Mira n Bgayet2011/2012. 

Taggrayt: 

Ɣer  taggara n uḥric-a nessaweḍ nessasen-d asentel-nneɣ akk d timental iɣ-yeǧǧan 

ad t-nefren, akken daɣen id-nefka kra n turdiwin ɣef usteqsi-nneɣ agejdan, d kra 

n yimahilen i yemmugen fell-as. 

Tazwert : 

Deg yixef-a ad d-naf 07 n yiferdisen anda ara ad d-nawi awal ɣef tmedyezt 

taqbaylit s umata, d tewsatin-is akked tulmisin n tmedyezt yettwacnan , am akken 

daɣen ara ad d-nawi awal ɣef umedyaz , wa ad d-nawi awal ɣef usentel s umata 

(tabadut-is , leṣnaf n tegmat deg tmedyezt n Lewnis At Mengellat , akk d tixutert 

i tesɛa tegmat ).  

II.1.Tamedyezt: 

   1.1 Tamedyezt taqbaylit: 

   Tamedyezt d yiwet n tewsit tagejdant n tsekla taqbaylit tella-d seg zzman aqbur 

, tettas-d s talɣa n ufyir , am wakken daɣen tezmer ad d-tas d tilellit, d aḍris  

yemxalafen ɣef win n tesrit ama di lebni neɣ deg tɣessa-ines, neɣ deg tmaɣrut-

ines...atg , akken i d-yenna( M.A.) Salhi: «Tamedyazt d tawsit n tsekla tesɛa 

lewṣayef-is itt-isemgarden ɣef tesrit, di tmedyezt llan iferdisen( tameɣrut, anya,  

akta ...»1. 

   Tamedyezt d taẓuri n tutlayt , d ṛṛuḥ i d-ittaken tudert i tmeslayt yezdin agraw , 

s-yes amedyez yessenfalay-d iḥulfan-is,  yessawaḍ-d kra n yizen i yimsefliden-is.  

    Tamedyezt taqbaylit tzeger-d aṭas n talliyin , ɣef aya i tettunaḥsab d allus n 

wayen yettidir umdan aqbayli, akken i d-yenna( M.)Djellaloui: « tamedyezt d 

lemri n tmetti »2. ihi s-yes ara nissin amezruy-nneɣ d wayen i ɣef id-ɛeddan 

lejdud-nneɣ,  ɣef aya ara t-naf tesɛa azal meqqren ɣer imaziɣen , am wakken 

daɣen aṭas n yimeskaren i d-yerran lwelha-nsen ɣer tmedyezt-a taqbaylit gar-asen( 

M.)Djellaoui ,( M.)Mammeri, (Y.) Nacib ... atg.  

    Tamedyezt taqbaylit teṭṭef annar wessiɛen deg tsekla , yerna tewweḍ ɣer uswir 

ɛlayen , tutlayt-is temgarad ɣef tin n yal ass, ɣef waya imdanen akk mačči d 

imedyazen , acku mačči yal yiwen yezmer ad yessefru, acku annect-a d tikci n 

Rebbi , s ɣur-s i d-tekka akken i d-yenna( M.)Mammeri: «tamedyazt ur telli ara d 

lḥirfa , maci d amedyaz i yettnadin fell-as, tettas-d s tikci n Rebbi.»3 

     Tettili-d di tegnatin yemxalafen ama di lferḥ, ama di lqerḥ, neɣ ɣef wayen akk 

i d-ttmagaren yimdanen di tudert-nsen n yal ass,  tamedyezt yettaf  umdan iman-

is deg-s imi iḥeseb-itt d allal s wacu id-yessenfalay iḥulfan-is akked wayen i t-

                                                           
1  (M.A.) Salhi,« kra n tsura i tɣuri, taɣuri n tneqqist d usefru» , Ed.Tira, Béjaia, 2015. P 75. 
 محمد جلاوي, تطور الشعر القبائلي بين التقليد و الحداثة,  الجزء الثاني, مطبعة الزيتونة, تيزي وزو 2010, ص2.2
3( M.) Mammeri, «les isefra de si mohend ».  Ed. Maspiro, Paris, 1969.  P02. 

iceɣben , rnu ɣur-s s-yes i yettekkes yal cceḥna d yal lxiṣam ara d-yilin , ihi sey-s 

i iferru akk timsal , aladɣa deg tallit-nni n zik am: tallit n Si Muḥend Umḥend ... , 

s usefru kan i ferrun timsal yemxalafen deg tmetti  ama: gar yimdanen , gar leɛrac 

, neɣ gar teqbilin ... , akken qqaren yakan deg wawal : «i tent-iferrun d awal ». ihi 

s wawal i tekksen ccḥani mačči s laɛyaṭ mači s umennuɣ, imi wiyi mačči d ferru 

i ferrun timsal d akemmel i asen-t-ttkemmilen     

1.2  Tamedyezt tatrart: 

    Tamedyezt taqbaylit tatrart, d taqburt yennernan, d tin i tḥuza tetrarit tewwi-d  

amaynut i tsekla aṭas id-yennulfan deg-s yemgarad ɣef tensayit ama deg isental, 

deg talɣa, di twuri n yiḍrisen......atg. Ihi amaynut i d-yettbanen deg uḍris aseklan 

atrar ulac-it deg yiḍrisen n zik. 

Tamedyezt tatrart tekka-d seg ubrid n timawit ɣer tira, akken id-yenna (EL-Ḥ.) 

EL-Moudjahed:  «tamedyezt n leqbayel tatrart d yiwen n ufares n uneqqel n tsekla 

si timawit ɣer tira»4, imi tira tesseḥbiber ɣef ugerruj n timawit, s usseqdec n 

wallalen imaynuten, rnu ɣur-s aselmed-is deg uɣerbaz d tseddawiyin, ay itt-

yeǧǧan ad teqqim i lebda, akken id-yenna  (P.)Zumthour: « tamedyazt tatrart 

tedda-d s ubrid n tira d wallalen n taywalt »5. 

Tamedyezt taqbaylit tɛedda-d ɣef waṭas n talliyin yemgaraden  yal tallit dacu id-

yennulfan deg-s, abeddel-a mazal yettkemmil ar ass-a. 

Ula d imedyazen lḥan lwaḥi d tallit armi i d-ufan iman-nsen ttawin-d ɣef yisental 

d imaynuten ulac-iten zik, dɣa dayen id-yenna  (M.)Mammeri ɣef wawal atrar:     

« awal atrar d abeddel n ccetla id-yellan deg tikli n tmedyezt taqbaylit seg tallit 

ɣer tayeḍ ɣas akken ur tban ara»6.  

Ɣas akken tussa-d tetrarit maca tansayit tkemmel  tudert-is, akken id-yenna 

(M.)Mammeri: « ɣas akka nebḍa gar tansayit  d tatrart deg unnar n usnulfu n 

tmedyazt taqbaylit , acu kan ulac zzarb gar-asent, tansayt tezmer ad d-tedder di 

tallit tatrart »7. 

 

 

                                                           
4( EL-H.) EL-Moudjahed, «l’expression de l’identité dans la poésie Bèrbère modèrne», in, Awal n 8, 1991. P61. 
5( P.)  Zumthour, « introduction à la poésie», ED.Seul , Paris, 1983. P28. 
6 ( M.) Memmeri, culture savants, culture Vécu, ED. Tala, Alger 1991, P33. 
7( M.) Memmeri, ¨culture savants, culture Vévu¨ , Op,Cit, P48. 

1.3  Tamedyezt tatrart: 

Tamedyezt taqbaylit tatrart d tin id-yemmalen udem n unerni n tɣerma d wayen i 

ibeddlen deg-s, ad naf aṭas n limarat id-yessbeyyinen aya. 

Ihi tamedyezt taqbaylit telḥa-d ɣef waṭas n talliyin, dɣa ad naf kra n yinegmayen  

n tsekla taqbaylit d wid yerran lwelha-nsen ɣur-s, yal anegmay amek yebḍa 

talliyen-a, ad nebder gar-asen:[ (M.)memmeri iferq-itent ɣef kraḍ n talliyin (tallit 

n leɛrac, tin n uṛumi, tin timunent), ma yella d( Y.)Nacib  yebḍa-tent ɣef ukuẓ  n 

talliyin( tallit n leɛrac d teqbilt, tin uṛumi, tin n twaṭanit, akk d tin n timunent), ma 

d (S.)Chaker iferq-itent ɣef sḍis n talliyin( tallit n leɛrac d teqbilt, tin unekcum 

aṛumi, tallit taberkant, d tallit n uflali n twaṭanit, akk tin n tegrawla)]8. 

Tamedyezt tatrart tegla-d s unerni, ɣas akken tḥuza tansayit maca teqqim, 

tkemmel tudert-is ur tettruḥ ara. 

Anerni-a d win id-yettbanen deg yiswiren yemxalafen, ɣef  waya tatrart tban-d am 

wakken dayen i d-yennulfan yerna-d ɣef wayen yellan d ansay. 

Gar limarat n tetrarit deg uḍris n tmedyazt, ad naf  aḍris n tmedyazt tḥuza-t  tetrarit 

deg waṭas n yiferdisen ama ayen yerzan asatal n uḍris d wayen akk i as-d-yezzin 

i uḍris udyiz. 

Deg uḍris ansay ur nettaf ara tira d useḍru deg tetrarit, yettban-d umaynut ama 

deg iferdisen igensayen akk d izɣarayen. 

_  Iferdisen igensayen: 

Aṭas n limarat i yellan ad nebder kra gar-asent : isental, tutlayt, akk d lebni n 

usefru. D wiyi i yeḥuzan agbur n uḍris udyiz. 

a) Deg isental: tettban-d deg-s twennaḍt d  tudert n umedyaz, imi isental-a 

qnen ɣer tudert n umedyaz d wakud i yedder, d asentel-a i d-yemmalen ayen 

akk yettḥussu umedyaz-nni d wayen yettidir deg tmetti-ines. 

b) Tutlayt:  tettban-d deg-s ttallit n umedyaz ilmend  n wawalen i yessemres 

di tmedyezt-is .  

Tutlayt deg tallit-a tatrart yettili deg-s aṭas n iferdisen n uɣanib, d usugen  

akken i d-tenna : (N.) Idrici: «deg  waṭas n yiferdisen n uɣanib akked 

                                                           
8 (N.) Idrici, «Tamedyazt n Tmeṭṭut di Tmenaḍt n Tizi Mellal (Ḥafsi Taseɛdit d amedya), Taseddawit n Mulud 

At Mɛemmer, Tizi Wezzu. 2012/2013, P99 . 

usugen,  limer mačči d iferdisen-agi i d- yeqqnen s annar n tira tili  werǧin 

yessin umedyaz ayen i d-yekkan ɣef ubrid n timawit »9. 

c)   Lebni n usefru:  dayen yerzan tira n uḍris n tmedyazt , deg-s ad naf  limarat 

n tetrarit  ama deg wayen yerzan tameɣrut  , afyir , tiseddarin...atg 

 

      _ Ifardisen izɣaranen :  

       Llan aṭas n iferdisen i iḥuzan aḍris n tmedyazt seg berra , yettban-d waya       

deg tira   n inegmayen ,gar iferdisen : 

a) Tira: d udem-nniḍen  s-yes i tettwassen tmedyazt taqbaylit tatrart akken i 

d-yenna( S.)Chaker: « tira d allal amaynut id-as-yefkan i tmedyazt taqbaylit 

afud, maca mazal ur tecriɛ ara imi drus  n yidlisen i yellan»10.  

b) Aseḍru: dayen i d-yezzin i weḍris udyiz d tagnit i usiweḍ akk d tillin-is 

akken id-tenna  (N.)Idrici: « tamedyazt tatrart tesɛa tignatin-ines n useḍru i 

as-d-tefka tmetti tamirant, aladɣa di ttawilat yesɛan assaɣ s annar n usnulfu 

d usiweḍ-ines umseflid d tulsa d usexdem»11. 

 

II.2 Tiwsatin n tmedyezt tatrart: 

 

   Tamedyezt d allal i yessemras umedyaz akken ad d-yessiweḍ izen ɣer imeɣri, 

ɣef waya yessemras sin iberdan ama s tira ad iɣer imeɣri, ama s ubrid n ccna i 

yezzuzunen wid i as-yettmaḥsisen, dɣa ad M.A.Salḥi ula d netta yebḍa  tamedyazt 

tatrart ɣef sin n leṣnaf: tin yettwarun d tin yettwacnan. 

 

 

2.2  Tamedyezt  timawit yettwarun: 

Ṣṣenf-a n tmedyezt yewweḍ ɣer tizi n wass-a s ubrid n tira, imi sey-s i ssawaḍen 

ḥerzen agerruj i aɣ-d-ǧǧan lejdud-nneɣ, dɣa ad naf  tuget n yimussnawen rran-d 

lwelha-nsen ɣer tmedyazt-a ama d wid n tmurt neɣ d iberraniyen. 

Dɣa uran akk ayen i d-gemren, amedya gar imezwura ad naf : 

Hanoteau: ijemɛ-d azal n 621 n isefra yura-ten s isekkilen n taɛrabt akked tlaṭinit, 

ad naf daɣen gar warraw n tmurt Belɛid At Ɛli deg iseggasen n 40, Boulifa  igmer-

                                                           
9 (N.) Idrici, OP,Cit , P 99. 
10 (S.) Chaker, «structure formelle de la poésie kabyle», in ,littérature orale acte de la table ronde, juin 1979. 

Alger. P47. 
11 (N.) Idrici, Op,Cit, P98. 

d azal n 108 n isefra n Si Muḥend Umḥend, yella daɣen Mouloud  Feraoun ijemeɛ-

d 53 n isefra yura-ten deg udlis: «isefra n si Muḥend Umḥend», ama s tefransist 

ama s tmaziɣt,( M.)Memmeri deg useggas n 1980 inuda ɣef tmedyazt taqbaylit 

dɣa issuffeɣ-d adlis «poémes kabyles anciens». 

 

2.2  Tamedyezt yettwacnan: 

  Tamedyezt yettwacnan neɣ tizlit taqbaylit d tawsit tamaynut di tsekla taqbaylit, 

tebda tettban-d di taggara n lqern wis 20 , tettili-d s useqdec n wallalen n uẓawan 

, tettwasekles deg tesfifin , deg iḍebsiyen , dayen i as-yefkan udem amaynut , 

tamedyazt tuɣal d taɣect sellen-as akk medden , tesɛa azal imi tesseḥbibir ɣef 

wansayen n tmetti taqbaylit am akken daɣen i tettunaḥsab d allal n usaki n ugdud 

ɣer tmagit-is, annect-a akk ibeyyen-tt-id  tuqna n tewsit-a ɣer tmetti d unarni-ines 

, tettak-aɣ-d tugna ɣef tudert i tt-ban-d waya deg isental n tezlatin-a di yal tallit. 

  Ccna d allal agejdan n usiweḍ n yizen, imi win i d-icennun ɣur-s iswi s tezlit-nni 

i d-yessufeɣ akken . Ayen i as-yefkan afus n tallelt i tewsit-a d amaṭṭaf , iɛawen-

itt akken ad tenǧer abrid-is wa ad treṣṣi ugar deg tmetti . 

  Deg iseggasen n 40 d assawen i bdan imedyazen cennun isefra-nsen , xas akken 

aṭas n wuguren i d-ttmagaren.  

 

III.3 Tulmisin n tmedyezt yettwacnan : 

 

  3.1 Tulmisin-is : 

  Tamedyezt taqbaylit tatrart temgarad ɣef tensayit , acku tewwi-d amaynut , ur 

teqqim ara kan akken am zik , terẓa leqyud tekcem s annar n usnulfu, tuɣal 

tettwaru teffeɣ-d seg timawit ɣer tira , tuɣal daɣen tejbed-d ugar lwelha i 

yimsefliden , tezzuzun-iten s ṣṣut ḥlawen , imi deg tallit-a semrasen allalen n 

uẓawan, aya irennu-as-d cbaḥa i wawal d unamek  d tefses deg usmeḥses. 

   Tamedyazt taqbaylit tatrart ula d nettat am tensayit tesɛa limarat  it-id-

yessebganen, seg limarat-a ad d-nebder : 

 Tutlayt :  

Tutlayt d allal n taywalt, ulac taɣerma neɣ agdud war tutlayt , d nettat i d         

iẓuran n tmetti , ɣef aya i tt-ḥaraben fell-as iwakken  ad tt-ḥerzen.  

Tutlayt tleḥḥu akked tmetti , aya dayen i nwala deg tmedyezt taqbaylit 

tatrart, d tin ara ad naf d tamexluḍt, amedyaz deg-s yessexdam aṭas n 

wawalen iberraniyen ad t-naf yessemras awalen ijenṭaḍ daxel n  tutlayt n 

yal ass, awalen-a ama d wid n tlaṭinit neɣ d wid n taɛrabt, annect-a irennu-

d sshala n tutlayt akken ad t-fahmen yimdanen d annect-a  id-yettbanen ɣur 

kra n yimedyazen di tallit-a Md: Takfarinas, Mohamed Allaoua,...atg, am 

akken daɣen a ten-nnaf sawaḍen-d izen-nsen srid i yimsefliden.   

 Talɣa n usefru : 

Deg tmedyezt tatrart yal amedyaz ifren talɣa i usefru-ines, maca annect-a 

ur tt-imniɛ ara ad tesɛu yiwen n lmizan neɣ tameɣruṭ , dayen is-yernan 

ccbaḥa akk d unamek, yettas-d s teɣzi n yiḍrisen , asuget n tseddarin , 

abeddel n tmaɣruṭ seg tseddart ɣer tayeḍ, daɣen asefru yettas-d d ilelli neɣ 

d tiseddarin aya irennu-as-d  tefses i tmedyezt-nni . 

Ad naf aṭas n yimedyazen i ifernen asefru-a ilelli acku yessishil-asen lebni 

n usefru, ugar n win yebnan ɣef lqaleb d yilugan. 

Asefru d anagraw n yiferdisen yessɛan assaɣ waygar-asen ( afyir , tameɣrut 

, taseddart akked wakta ). 

 

1. Afyir :   

  Yettwabna ɣef tayunt n wawalen yesɛan assaɣ gar-asen yeddukklen d unamek d 

wakta , daya i yessemras umedyaz deg lebni n usefru-ines, maca afyir amensay 

yemgarad ɣef utrar , dacu kan deg tmedyazt tatrart ad naf d akemmel deg usnulfu 

atrar , imi d-banen leṣnaf d imaynuten s ɣur imedyazen atraren id-yugmen seg 

tsekliwin tibarraniyin. 

2. Taseddart:  

D agraw n yifyar yedduklen ilmend n tmeɣrut d tudsa  n wakta,  akken i d-

yenna (G.) Dessons:«taseddart d agraw n yifyar yedduklen ilmend n 

tmeɣruṭ »12. 

3. Tameɣruṭ: 

Tameɣruṭ dayen id-yettilin deg taggara n yal afyir , d tuɣalin n yiwen n 

usekkil ama tiɣra neɣ tiɣri d tergalt , tameɣrut  n tallit tamensayt temgarad 

ɣef tetrart, imi yerna-d ɣur-s umaynut, tennulfa-d tmedezt war tameɣrut.  

4. Akta :  

D beṭṭu n tunṭiqin n yifyar deg usefru, d tukksa n wakta i yellan deg wannar 

n usnulfu n tmedyezt ama deg tmensayt neɣ deg tetrart , ihi tatrarit tegla-d 

                                                           
12 G. Dessons,« introduction à l’analyse des poèmes», Bordas, Paris, 1981. P 90. 

s waṭas n umaynut deg tmedyezt taqbaylit deg wayen yerzan talɣa, agbur 

akked yisental. 

 

a) Aɣanib n tmedyezt tatrart : 

   Tamedyezt tatrart tesɛa sin n yiɣaniben, aɣanib usrid d uɣanib arusrid , 

yemgarad useqdec-nsen seg umedyaz ɣer wayeḍ, yal yiwen anwa abrid i yeḍfer 

deg-sen:  

 Aɣanib usrid : d win ara ad naf ɣer waṭas n yimedyazen i yessefrayen s 

ubrid-a usrid, dɣa sawaḍen izen srid akken iwata i yimeɣriyen neɣ i wid 

isen-isellen, ulac deg-s tazamulit( lemɛun ),  Md: Maɛtub Lwennas yessefra 

srid ɣef wayen yettwali d wayen yettḥulfu  war akukru , ayen yellan yenna-

t-id srid. 

 Aɣanib arusrid : deg uɣanib-a ad naf imedyazen id-yelḥan neɣ i iḍefren 

abrid-a ttwassnen s usemres n yiɣeṛsiwen d yizamulen deg tmedyazt-nsen, 

imi yettuneḥsab d allal i ussefhem, akked usiweḍ n yizen n wayen i 

yeḍerrun deg tallit-nni , yedder s wudem arusrid Md : Sliman Ɛazem( 

yessexdam iɣersiwen am iqjan , ajraḍ, izerman ...) , Lewnis At Mengellet, 

Crif  Xeddam...atg. 

 

 

b) Isental n tmedyezt tatrart: 

Tamedyezt taqbaylit tatrart d tin id-yewwin ɣef waṭas n yisental yemxalafen, lḥan 

ilmend n yineḍruyen i yettidir umdan di tmetti-ines, gar isental-a ad d-nebder: 

Tayri, Timetti( lɣerba, izerfan n tmeṭṭut..), Tamagit( tutlayt d yidles amaziɣ), 

Tasertit, tagrawla.....atg. 

3.1  Taggayin-is: 

 

Tamedyezt taqbaylit tatrart tebḍa ɣef snat n taggayin, tamenzut d tin id-

yettwasezrin s tira akken ad-tettwaḥraz deg yidlisen, ma yella  d ṣṣenf  wis sin d 

tamedyezt i yettwaskelsen s wallalen n taywalt. 

S wallalen n taywalt i ṣṣawaḍen imedyazen iqbayliyen ad ḥerzen ayen yellan d 

timawit, dayen i yeǧǧan tamedeyzt  tettwaḥraz temehaz tetteddu d wakud, ula d 

imedyazen uɣalen ttwassnen, sellen-asen imsefliden-nsen iten-yeḥmlen deg yal 

akud, neɣ yal adeg isen-yehwan. 

Sin-a banen-d kra n yimeyura i yettarun ammud n yisefra n yimedyazen i 

yeskelsen tamedyazt-nsen Md: (M.) Djellaoui, yura ammud n isefra ɣef At 

Mengellet, (T.)Yacine, daɣen tura ammud n isefra ɣef  At Mengellet, d waṭas n 

wiyad. 

Seg tmedayezt yettwaskelsen s wallalen n taywalt nezmer a d-nefren kraḍ n 

taggayin: 

 

 Icennayen  ixeddmen tamedyezt yerna seqdacen aẓawan yerna cennun 

 Md: Sliman Ɛazem, At Mengellet.... 

 Icennayen icennun isefra n wiyaḍ, maca d nutni i yexeddmen aẓawan  

Md:  Tizlit n Imesdurar n Twaɣit n Muḥend Uyeḥya, yecna-t Ferḥat Mhenni 

s uẓawan-is. 

 Icennayen icennun tamedyezt d uẓawan ixeddmen wiyaḍ       

Md:  Newwara..... 

 

3.2  Azal n tmedyezt taqbaylit deg tmetti: 

 

   Tamedyezt tcudd ɣer tmetti, imi d tin i iqnen aṭas ɣer umezruy d tmetti, yal 

yiwet deg-sent tettuḥwaj tayeḍ sɛant assaɣ i ǧehden wagar-asent. 

   Tamedyezt teglem-d ineḍruyen n tmetti, s yes i yettisin umdan amezruy-is d 

wayen  iɛacen lejdud-is. Akken  id d-tenna (F.).Oulebsir: « ɣef waya tamedyezt 

timawit tgellem-d ayen tedder tmetti»13, daɣen tenna-d « tamedyezt d tmetti ur 

ttemfaraqent ara». 14 

   Tamedyezt d allal s yes id-yessenfalay umedyaz iḥulfan-is ama d lferḥ neɣ lqerḥ 

, yettwali-tt d ttawil s way-s id-issufuɣ ayen i t-iceɣben d wayen i t-iqerḥen  neɣ 

ahat d lwens-is . 

   Yewwi-d ɣef yimeɣri ad iɣer tamedyezt-a , imi awal-is d ayen yerzan awellah d 

urebbi , am waken daɣen ilaq ad ḥarben  ɣef  tmedyezt imi tḥerrez amecwar  ɣef  

id-tɛedda tsekla taqbaylit . 

   Akken id-yenna (Y.)Nacib (1993,68): «tamedyezt taqbaylit d tawsit yettḥaraben 

ɣef yilugan d wayen akk  id-ǧǧan lejdud-nneɣ»15. 

                                                           
13( F.) Oulebsir, «La poèsie féminine kabyle », le cas de Massad Himi(1892/1979).Une poètesse chanteuse de la 

région d’Ayt Mlikech, Méire de Magister, Université de Béjaia,2010. P123. 

 
14 Idem « la poésie et la société son inséparables». 
15 (Y.) Nacib (1993, 68), «la poésie kabyle , volontiers conservatice des normes et des valeures ancestrales, 

d’inurge contre les mutations culturelles». 

  4.Awal ɣef umedyaz : 

 

4.1  Tabadut n umedyaz : 

    Amedyaz d bab n tmussni , d aḥeddad n wawal, d win yettɣerbilen tiktiwin-is 

iferreẓ gar wayen yelhan d wayen ur nelhi , yettaznen imeslayen-is , sina akkin 

issufuɣ-iten-id i yimsefliden-is neɣ i wid i as-yetteḥessisen  s tutlayt iǧehden, 

icebḥen i yesɛan azal d amesbaɣur deg tmetti , rnu ɣef aya ayen id-yeqqar d ayen 

i nefɛen timetti, imi imeslayen-is akk d ayen yerzan awelleh d urebbi d ferru n 

temsal,  yenna-d (Y.) Nacib: «amedyaz d amussnaw i-d-yettafen tifrat s 

usefru,...»16,  rnu ɣef aya yal tamsalt  ara yefru war ma yessegra-d cceḥnat gar 

yimdanen, iferru-tent s taḍsa d unecraḥ ,ttwalin-t deg tmetti d aɣbalu n tifrat i yal 

aɣbel neɣ i yal tamsalt . 

   Amedyaz s-yes i tbedd tmetti taqbaylit ar tura , acku d netta i aɣ-d-yettawin ɣef 

yidles d wansayen , akked umezruy n tmurt n leqbayel , s umata yal aḍris aseklan 

ad d-yesnulfu akken yebɣu yili iseɛɛu assaɣ d tmetti , ur yezmir ara ad d-yawi ɣef 

kra n temsalt berra n tmetti , acku ayen i ixeddem akk d ayen it-yerzan neɣ d ayen 

yerzan wiyaḍ, yettḥussu ugar s wid i as-d-yezzin , ɣef aya is-qqaren yakan : 

«amedyaz d lemri n tmetti », yesɛa dacu i t-imeyzen ɣef wiyaḍ imi netta yessawaḍ 

ad d-yessenfali ɣef ayen i t-iḥuzan ,am akken i d-yenna (M.)Mammeri: «amedyaz 

d win yekkin ɣer umaḍal ixulfen , d unnig ɣef win i deg nettidir nekni , ihi d 

imsuɣel i yesɛan tazmert ifazen , anda taɣect-is ur tella ara gar-nneɣ»17, ihi (M.) 

Mammeri yebɣa ad d-yini d akken amedyaz d win yeṭṭfen amḍiq ɛelayen deg 

tmetti, yufrar-d  gar yimdanen, mačči d menwala tutlayt-is d tin ifazen , yerna 

yetturar  s yes akken yebɣa , ɣef aya yettunaḥsab d tamkerḍit n tmusni.  

4.2  Azal n umedyaz deg tmetti : 

   Tamnaḍt n leqbayel seg zik tefka azal muqqren i umedyaz , acku aṭas i sfayden 

si tmedyezt-is  am: uwellah d urebbi , am akken id-yenna (DJ.) Hameri : «amedyaz 

d yiwen n umdan yessexdamen allaɣ-is d yiles-is , iwakken ad d-yeldi allen i 

yemdanen , yemmal-asen-d anida llan ahat sani teddun .»18 . 

   Amedyaz yesɛa amkan d ameqqran deg tmetti n leqbayel, imi d netta i 

yettuneḥsaben d ababat n tmetti-ayi  s lekmal-is , yezga yettidir anezgum n yal 

                                                           
16 (Y.) Nacib , Anthologie de la poésie Kabyle ,Editions Publisud, Paris 1994, P38 .  
17 ( M.) Mammeri , op , cite, «le poète participe dans un monde étranger et supérieure au notre , c’est-à-dire des 

intèrprète d’une puissance dont il n’est pas la voix parmi nous .» P13 .  
18 (DJ.) Hameri , «Anadi di tmedyezt » . Ed. Asqamu Unnig n Timuzɣa , Tizi Wezzu,2007. P8. 

amdan, ibub akk iɣeblan-nsen , imi kul mi ara ad yili kra n ufeqqiɛ neɣ kra n 

umennuɣ ama gar yimdanen neɣ gar leɛrac ...i netta id-ssawalen , yenna-d  (A.) 

Hanoteau ɣef annect-a : « amedyaz  d win ileḥḥun gar tudrin , leɛrac akked teqbilin 

, iwakken ad yezzuzer isefra-s , wa ad yessiweḍ izen-is , wa ad yidir kra seg 

iḥulfan n yimsefliden-is d wayen akk i ten-iceɣben deg tudert-nsen , tawuri-a  d 

lɛada tettwawrat , terna tzegger seg ubabat ɣer mmi-s »19.  

   Amedyaz isedhaw imdanen , yerna yezzuzun-iten s ssut ḥlawen , amedyaz imi 

yessen ad yehḍer d netta id-yettmeslayen deg  tejmaɛt yettak azal i yiman-is d 

tmetti i deg yettidir .  

   Amedyaz deg tmetti taqbaylit mucaɛ , yettawi-d ɣef  tedyanin i iḍarrun deg-s 

akken llant deg tilawt. 

 

4.3  Amgired yellan gar umedyaz atrar d umedyaz aqbur (amensay): 

             Tamnaḍt n leqbayel d tin yefkan azal meqqren i umedyaz si zik, imi i 

yexdem aṭas tɣawsiwin s tmedyazt-is ama d awelleh, neɣ d arebbi, neɣ asedhu, 

azuzen.....atg. maca ad naf amedyaz aqbur yemgarad ɣef  umedyaz atrar. 

Amgired-a ad t-naf deg :  

 

Amedyaz deg tallit tamensayt  Amedyaz deg tallit tatrart  

 Yettmeslay s talɣa n ufyir. 

 Yessexdam udem arusrid.  

 Yettawid aṭas ɣef wayen yellan 

deg taddart. 
 Yessexdam tutlayt tuddizt,tuɛer 

i wefham. 
 Talɣa n usefru-ines tawezlant. 

 

 

 Yettmeslay s talɣa n tesrit. 

 Yessexdam udem usrid. 

 Yettawid aṭas ɣef yiman-is. 

 

 Yessexdam tutlayt timesrreḥt, 

tushilt. 

 Talɣa n usefru-ines taɣezfant. 

 

 

 

 

 

 

                                                           
19 (A.) Hanoteau , « le poète c’est celui qui parcourt les villages pour trensmettre et vivre les offrandes du public 

, cette profession est ordinairement héréditaires et se trensmet du père en fils ». 

5. Awal ɣef tegmat deg tmedyezt n Lewnis At Mengellat : 

      Lewnis At Mengallat d yiwen unaẓur yefkan azal meqqren i usentel n 

tegmat deg tezlatin-is, ɣef aya ad ten-naf yexdem aṭas n tezlatin-is fell-as, imi 

yettwali tagmat d yiwet n tgejdit ilaqen ad tili tbedd ilebda  deg tmetti, ɣef 

aya i yettweṣṣi ɣer useḥbiber d ulqem ɣef wazal-is  . 

5.1  Tabadut n tegmat: 

   Tagmat d awal i d-yekkan seg wawal «gma» i d-yemmalen agraw n wassaɣen 

yelhan gar yimdanen , ama d tadukli,  d leḥmala , neɣ d lemɛawna gar-asen. 

  Tagmat deg ddin , d nettat i d lsas n lebni n wassaɣen yelhan gar yimdanen  

iwakken ad tidiren am watmaten. 

Tagmat d tin id-igellun s lfayda meqqren ama ɣef umdan neɣ ɣef tmetti, dɣa ad 

naf Ddiyanat akk tweṣṣint ɣef tegmat ama d: lislam, tamasihit neɣ tayahudit, acku: 

tagmat tesrusu-d lehna d talwit gar yimdanen, am akken daɣen tettaǧǧaten ad 

idiren dduklen iwakken ad qablen timsal  yemxalafen deg tmetti . 

 

5.2  Ilmend n kra inegmayen-nniḍen : 

Jaques Attali:  

Yenna-d : «nezmer ad nesbadu tagmat d akken d yiwet n tfasna gar tfasniwin n 

tmetti , imi yewwi-d ɣef yal amdan ad iḥubb i yimdanen-nniḍen ayen yelhan am 

wakken d gma-s n sseḥ [...] , acku tagmat d iswi n tɣarma , imi s yes i d-tenkaren 

yimdanen d atmaten , ihi  ulac-itt deg ugama.»20 , seg tbadut-a n (J.) Attali ad d-

nefhem d akken tagmat d yiwen n uzref , d lqanun yewwi-d ɣef  yal  amdan ad t-

yeḍfer , imdanen ad ttidiren amzun d atmaten n sseḥ, imi ɣur Attali  aya i d iswi n 

tɣarma , acku d ayen is-id-yettawin anerni , yal ma tettili tegmat tettnerni tɣerma 

, akken daɣen id-yenna tagmat ur telli ara deg ugama , tettidir d yimdanen . 

 

Charles Péguy : 

                                                           
20( J.) Attali, fraternités , une  nouvelle utopie. , Ed. Fayard , 1999, P 232 . 

«On peut définir la fraternité comme un ordre sociale, dans leqelle chucun aimerait l’autre comme son propre 

frère , la fratenité est un but de civilisation , pas un état de nature » . 

Yenna-d : «tagmat  yessefk neɣ ilaq ad tili gar yimdanen , imi d nettat i yetteksen 

leɣben d lmizirya akk d lḥif ɣef imeɣban , am akken daɣen  it-yettwali tugar neɣ 

tfaz  ɣef  tgadda n ungaw , imi d nettat i timezgit. »21 

Seg tbadut-a ad d-nefhem d akken tagmat d aɣan ilaq ad teṭṭef aswir ɛlayen , imi 

tessawaḍ tettekkes tudert n lḥif d leɣben ɣef yimdanen  izawaliyen , imdanen akk 

ad idiren am watmaten akken ma llan . 

Maurice Denis : 

Yenna-d : «ad d-nawi tabadut n tegmat tin icudden ɣer yirgazen deg wannar 

wessiɛen . 

Tamsirt  <stoicienne> tessezwer  tiɣri-yis tadukli n tewsit n wemdan , tadukli deg 

yiseɣ n wemdan d rraḥa-ines, d tayri , ssfa deg twacult d umsamaḥ deg way gar-

aneɣ , ɣef waya ad tɛaqeb kra n win ixulfen timsal-a s lmut »22. seg tbadut n 

unegmay-a ad d-nefhem d akken isseḥres aṭas ɣef tegmat yellan gar yirgazen , 

yefka-yas azal meqqren , dɣa win ur iquḍren ara izerfan-nsen  yewwi-d ad 

ttwaɛaqben s lmut .  

Jean Bouvier : 

« Tagmat d yiwen n wassaɣ izeddin dderya , atmaten d tisetmatin id-ilulen seg 

yiwen n ubabat akked tyemmat , ihi tikti-a  ɣef tegmat s timad-is iy-iceɣben s 

waṭas , mi ara ad d-mektiɣ ihi limer sɛiɣ gma ameqqran  maci d ayen ara ay-

isfeqɛen.»23 , ɣer unegmay-a tagmat d tin yezdin gar warrac d  teqcicin seg yiwen 

ubabat akked tyemmat , dɣa tikti-a i t-icaɣben imi win ur nesɛi ara atmaten  

ittuɣaḍ, ulac win ad yilin ɣer tama-s, ɣas ulama d win ara yilin meqqer fell-as , 

aya maci d ayen ara t-yesfeqɛen . 

 

                                                           
21 (CH.) Péguy, Jean Coste ,ed . actes sud labor l’air , coll, Babel, 1993, .P55. 

«la fraternité est un devoir d’aurgence  celuit d’arracher les misérables à la misère , plus important selon lui 

que la notion d’egalité matérielle , qui serait un devoir de convenance ». 

 
22 (M.) Denis, http : // www. Infologisme.com /fr/ article ,p. 112,  

«Le conceptte de fraernité entre les hommes est largement évoqué, la morale stoicienne senfait l’echo de façon 

précoce l’unité du genre humain l’égalité des hommes, l’égale dignité  de l’homme et de la bienveillance, 

l’amour,la pureté dans la famille, la tolèrance et la chartié evers nos semblabes, l’humanité en toute 

cisconstance même dans la terrible nécessite.de punir de mort les criminels». 
23 (J.) Bouvier, qui sont-elle, Ed. JMJBC, 2007, P98. «Lien de parenté qui unit les enfants,frères et sœurs, nés 

des même parents, la seule  notion de fraternité qui m’intéressait était celle à la qu’elle j’avais parfois recours 

lorsque je séchais un devoir, à ce moment,un grande frère ne m’aurait pas déplu». 

Alferd Barbou : 

Yenna-d « Tikti ɣef yimdanen akken ma llan, ama d irgazen ama d tilawin ilaq ad 

temsawan, uklalen ad tili gar-asen tugdut akk d usemsawi ad dduklen di lḥerma d 

ccan , deg useggas n 1793Tsebdd-d tmendawt  yiwen n urkawal ametti amezwaru 

seg wasmi id-iban umaḍal, dɣa dina id-tters tegmat n talsa »24. 

Seg tbadut-a n (A.) Barbou ad d-nini d akken tagmat gar yimdanen tella seg wasmi 

id-yebda umaḍal, ɣef wayen id-yussan seg arkawal ametti 1793, dɣa imdanen akk 

kifkif-iten ulac lxilaf gar irgazen d tlawin ɛedlen akk ,ɣef aya ilaq ad xedmen wa 

d-lḥun deg ubrid-a . 

  

                                                           
24 (A.) Barbou,Les Trois République Françaises,A, Duquense, 1879, P352. «Idée selon laquelle tous les 

humains,hommes et femmes, sont égaux et méritent égale dignité et égale considération , La constitution de 1793 

fut le première pacte sociale qui depuis l’origine du monde eût fait un digne de la fraternité humaine». 

Ludouc Nandeau :  

Yenna-d: « D assaɣ iǧehden deg ugraw,yewwi-d ad ttmeɛamalen am wakken d 

atmaten s tidet, ad naf tagmat gar sin yirgazen neɣ snat n twaculin snat tegduda»25.  

Seg tbadut-a (N.) Ludouc ad nefhem d akken ɣur-s imdanen akk d atmaten, ilaq 

ad ttmeɛamalen wagar-asen am watmaten yezdi yiwen ubabat d tyemmat, d yiwet 

n twacult, dɣa ad naf tagmat dima tella deg umaḍal, ama deg twaculin, gar 

tmura......, acku dayen id-yettaken assaɣ iǧehden. 

6. Lesnaf n tegmat deg tmedyezt n Lewnis At Mengellet : 

 

Deg tmedayezt n Lewnis At Mengellet yettawi-d ɣef yal tamsalt i ttidiren 

yemdanen deg ddunit, aladɣa asentel-a n tegmat d win ɣef wacu yexdem s waṭas 

imi yettwali  s tdukli iferrun-t tlufa , ɣef-aya ad t-naf yessefra fell-as s iberdan 

yemxalafen am: 

6.1  Tagmat n lwaldin : 

 Tagmat gar watmaten d tin yezdin gar uqcic d teqcict, neɣ gar snat n tisetmatin  

neɣ sin watmaten , cerken-ten idamen seg yiwen n ubabat d yiwet n tyemmat ,  

ilaq ad ilin kifkif-iten ɛedlen waygar-asen ulac lxilaf , yal yiwen ad ittḥulfu s 

wayeḍ  . 

6.2  Tagmat deg tmetti  

  Timetti d adeg i deg ttidiren yimdanen , yesɛan assaɣ  waygar-asen s waṭas , gar 

wassaɣen-a ad d-naf  win n tegmat i yettawin ɣer unerni n tɣerma d tikli-ines ɣer 

zdat , arnu diɣen assaɣ-a  yettak lǧehd akked tebɣest i yemdanen . 

 

6.3  Tagmat deg talsa: 

Lewnis d win yerran lwelha-s ɣef usentel n tegmat deg talsa imi iḥuza-t aṭas n 

wayen iḍerrun deg-s ama di tegrawla, neɣ di tumast, neɣ deg tesrtit.  

 

 

                                                           
25 (N.) Ludouc, la France se regarde : le problème de la natalité libiraire Hachette, Paris,1931.«Liaison étroite 

que contractent ensemble ceux qui, sans êtres frère, se traitent néanmoins comme des fréres. Il ya fraternité entre 

ces deux  hommes, entre ces deux familles, entre ces deux républiques ». 



Ixef  n teẓri 

29 
 

6.4  Awessi ɣer tegmat: 

Tagmat deg tmetti taqbaylit iwakken ur tettruḥu ara anaf tewṣṣin aṭas fella-s, 

akken ad qqimen wassaɣen n timrewwet i lebda. 

 

7. Tixutert n tegmat : 

   Tixutert n tegmat ɣef umdan akked tmetti : 

Tagmat tesɛa tixutert meqqren ama ɣef umdan neɣ ɣef tmetti , imi tessawal i 

wayen yelhan gar yimdanen anda ma llan , ihi ad d-nebder kra n lfayda-ines : 

   _Tagmat tesseḥbibir  ɣef  yimdanen akken ad ilin dima deg ubrid yelhan , dɣa 

d annect-a id-yettuɣalen s lfayda i tmetti deg taɣulin yemgaraden . 

   _Tagmat tettmuddu afus n lemɛawna i wid yenṭerren d wid ixussen , Md: 

igujilen , tuǧǧal , imuḍan akked imeɛḍar tettak-asen tudert d usirem iwakken ur 

ttḥussun ara s wayen i ten-iḥuzan , neɣ s wayen  tidiren . 

   _Tagmat tesrusu-d rreḥma deg wulawen n yimdanen tettbaɛɛid akk ayen n diri 

fell-asen am lekruhiya d leḥqed akked ccḥani gar yimdanen am akken i d-yenna 

Nnbi fellas tazalit d sslam :  

   _Tagmat teslalay-d lemḥibba d lehna gar yimdanen , imi tettaǧǧa yal amdan ad 

yissin tilisa-s , ama di tmeslayt-is ama di lefɛayel-is s umata  , s wakka wa ur 

ijerraḥ wa , rnu ɣef aya ur tettaǧǧa ara abrid i lbaṭel d tmuḥqranit akken ad idiren 

gar-asen . 

   _Tagmat ur tettaǧǧa ara yal amdan ad yelhu d yiman-is kan ,  imi llan wiyaḍ i 

yettidiren zdat-s ihi itekki di tudert-nsen . 

 

Tagrayt :  

             ɣer taggara n yixef-a n teẓri   nesseken-d tabadut n tmedyazt tatrart akk d 

wazal-is, am akken daɣen newwi-d awal ɣef  wazal yesɛa umedyaz deg tmetti, am 

wakken daɣen  i nessaweḍ ad nesbadu tagmat ilmend n kra inegmayen 

ibarraniyen, arnu ɣef aya nebyyen-d leṣṣna n tegmat deg tezlatin n At Mengellet.



 

 

 

 

 

 

 

 

 

 

 

 

Tasleḍt 

     Tazwert: 

    Deg uḥric-a n tesleḍt ad d-neddem kra n tezlatin n Lewnis At Mengellet ad sent-

nexdem tasleḍt , ad d-nesken deg-sent anda i d-yettawi ɣef  tegmat s yisentel-is 

yemxalafen . 

1) Tagmat n lwaldin : 

tagmat tesɛa azal di tudert n yal ass  ,  ɣef aya ad d-naf  Lewnis At Mengellet d 

win yefkan azal meqqren i usentel-a, imi yettwali ṭṭuqten imenɣiyen gar watmaten 

deg waṭas n temsal deg ddunit , yal tikelt ɣef wacu i ttnaɣen , ihi deg tezlatin-is 

illa wanda id-yesken tagmat s wudem yelhan d wanda id-yesken tagmat s yir udem 

gar watmaten 

_ Tagmat  iferqen (yir udem) : 

   Tizlit(01) : 

Deg tezlit  ̈ Amennuɣ¨ id-yeffɣen deg tesfift n ̈ Tawriqt Tacebḥant¨ aseggas 2010, 

anda id-yemmeslay ɣef wuguren id-yettilin gar watmaten ɣef sebba n lwert, dɣa 

ad naf deg-s llan wid yessimɣuren iɛbuḍe-nsen, tetten lḥeq n watmaten-nsen imi 

ttwalin iman-nsen d imeqqranen n wexxam. 

Akken id-yenna Ayt Mengellat deg tesddart tis (05): 

      Ferqen lerzaq watmaten 

      Kul yiwen yelha 

      Yekker-d umeqqran deg-sen 

      Ɣer umectuḥ d ulemmas 

      Si leɛmer-iw ugareɣ-ken   

      Leɛmer-iw yesɛa ssuma-s 

      Ugareɣ-ken di tmussni 

      Ad ken-agareɣ dacu ara sɛuɣ. 

Awennet : ad negzu seg tseddart-a  d akken llan watmaten deg kra n twaculin 

ttwalin lwert neɣ lerẓaq mi ara ad ten-farqen ,ilaq amur ameqqran  ad t-yeddem 

umenzu n wuxxam , acku  d netta id ameqqran gar watmaten-is , yugar-iten di kra 

yellan di laɛmer di tmussni akken daɣen di lwert , dacu kan annect-a akken id-

yenna At Mengellet mačči d ayen yelhan imi d ayen i d-yettawin ccwal d 

imenɣiyen gar watmaten . 

   Tizlit (02): 

Tizlit ¨Lxuf ¨ id-yeffɣen deg tesfift ¨Arrac n Lezzayer¨deg useggas n 1982, deg-s 

amedyaz  Lewnis  At Mengellet inna-d d akken d idamen-is neɣ d at wexxam i 

yekkaten ad tesseɣlin ɣer lqaɛ , imi yessaram lxir d wayen yelhan seg berra ad yaf  

d agla-s i yefkan fell-as afus qeḍɛen-as layas d usirem , annect-a d ayen yellan seg 

zik akken qqaren deg wawal «tixsi i tt-yenɣan d idamen-is », d aya i d-yenna ula 

d lewnis At Mengellet deg tseddart-is tamezwarut : 

      Ssaɣen-tt-id  wid nessaram  

      Kečč a gma ad itt-id- tessenseḍ 

      Zwaren-d deg-k at wexxam  

      ɣas akken a tessarmeḍ 

      Nnan-t-id di zman . 

Awennet : seg yifyar-a nwala d akken At Mengellet ittwali  tikwal d wid ik-yefka 

lḥal ara yezwiren ɣer-k ad k-wwten ɣer lqaɛ, ihi llan wid ur yessinen ara ad 

seḥbibren ɣef tegmat imi ur ssinen ara lqima-s ɣef-aya ur d as-fkin ara azal, dima 

ad ten-tafeḍ msefraqen wa ur yettḥmmil wa , yal yiwen deg ubrid-is.        am akken 

is-qqaren at zik   « Si laman id-yekka lxuf ». 

   _Tagmat yedduklen( s wudem yelhan) :   

   Tizlit (03): 

Deg tezlit-nniḍen ¨ Gma-k¨ i d-yeffɣen deg tesfift ¨snat n tullas¨ ,deg useggas n 

1970. deg-s Anazur At Mengellet yettwessi ɣef tegmat , imi tagmat d tin yesɛan 

azal meqqren , cerken deg-s yidammen , amdan ala gma-s ara yaf ɣer yidis-is deg 

tegnatin n ddiq , d netta i d lḥerma-s ,akken daɣen ur ilaq ara ad tid-seḥḥracen  

yimdanen ɣef gma-s, d ayen i d-yenna deg tseddart tamezwarut : 

      Ḥader lfayda n gma-k  

      Balak ad ak-gen leɣrur 

      D netta i d lḥerma-k  

      Win ur nesɛi tagmat meḥqur  

      Gma-k ɣas xdem-as lxir  

      Yak d idamen-ik a yenni 

      Di ṭṭiq ar ttafeḍ s deffir  

      Ur k-ireffed uberrani  

      Ḥader  ad k-iɣur lɣir  

      Win ijerben ad ak-yini 

Awennet :  seg tezlit-a nwala-d  d akken tagmat gar watmaten  ilaqe ad tili , wa ad 

yili lxir gar-asen , ihi ur ilaq ara ad nesemḥes i yal yiwen i aɣ-d-yekkanten di 

gmat-neɣ akken ur nettili ara am yir tagmat  , qqaren-as  yakan :« yir tagmat am 

kalitus ɣezzif messus ɣer libɛid yettara tili-s» d ayen i d-yettbanen daɣen deg 

tseddart tis kraḍ imi d-yenna 

      Xdem-as kan leḥsan i gma-k  

      Di ṭṭiq  d netta ara ttafeḍ  

      Mmi-s n baba-k d yemma-k  

      Iḥemmel-ik lazem ad t-ḥemmleḍ 

      Ḥader ad laɛben fell-ak  

      Ad t-ɣunẓaḍ ad t-farqeḍ . 

Awennet : ad d-negzu seg tseddart-a  d akken At Mengellet  yettwessi wid ttɣurrun 

yemcumen  ikeččmen talemmast akken ad sxerben gar wid yebnan tagmat-nsen 

ɣef  lesas iǧehden .  

       

2) Tagmat deg tmetti : 

  Anazur Lewnis At Mengellet d win ixedmen aṭas ɣef usentel-a n tegmat deg 

tmetti  , iseken-it-id ama s wudem yelhan , neɣ s wudem n diri , ihi ad d-nebder 

kra seg tezlatin-is: 

  Tagmat s wudem yelhan : 

    Tizlit 01: 

Lewnis At Mengellet ad t-naf  imeslay-d deg tezlit-is ¨Ameddaḥ¨ i dyeffeɣen deg 

tesfift ¨ Asefru ¨ deg useggas n 1986, ɣef  tegmat xarṣum s wawal yelhan , imi yir 

lahḍur qqazen deg wulawen n yimdanen , d ayen id-yenna deg tseddart tis( 05) 

      Tagmat s yiles ḥlawen  

      Nettbeddil-as di ṣṣifa  

      Ɣas akken deg wul-awen  

      S wawal rẓagen nḥulfa  

      Neḍmaɛ tagmat i d-illulen 

      Negzem-it mi itt-nwala . 

Awennet:  ihi ad negzu seg tseddart-a d akken tagmat ad tili ɣas s wawal yelhan , 

imi tettak-d asirem yelhan , izmer walbaɛḍ ad ibedd ɣer wayeḍ  neɣ ad t-iɛiwen  

ulama s wawalen yelhan , imi amdan d win yesɛan iḥulfan , s yes-sen i yettidir 

.am akkn yella deg wawal «Ljerḥ iqez iḥellu  yir awal iqez irennu ». 

    Tizlit 02 :  

Deg tezlit-nniḍen ¨Ay agu ¨ i d-yeffɣen  deg tesfift ¨Ay agu¨ deg useggas n 1979, 

ad naf  At Mengellet yenna-d d akken win yesɛan irfiqen  am atmaten-is , dima 

ad yesɛu afus n tallelt ɣer tama-s , yettaf win ad t-iɛawnen , am akken daɣen ur 

yettwaḥqar ara gar yimdanen , d ayen id-yenna-deg tseddart tis (04) 

      Lweḥc yenna-k  

      D axxam-iw ay erreɣ ul-ik 

      Tura zemereɣ-ak 

      Ala irfiqen i d afriwen –ik  

      Wid-ak ruḥen  

      Ulac-iten  

      War ay illin d amɛiwen-ik . 

Awennet : Ad d-nefhem seg tseddart-a d akken amdan ur nesɛi ara irfiqen , yezga 

yettrusu-d fell-as lwaḥc , izeddeɣ ul-is d ayen it-ittaran dima yeḥzen , seg tezlit-a 

At Mengellet ad t-naf imeslay-d daɣen ɣef wazal d lfayda n tegmat  

   Tizlit 03:  

D tizlit ¨Askuti ¨ i d-yefɣen deg tesfift ¨A lmus-iw ¨ deg useggas n 1981,deg-s 

Lewnis At Mengellet yettweṣṣi  ɣef  lǧar , imi llan lǧiran tidiren am atmaten , 

yewwi-d dima ad tbeddeḍ  ɣer tama-s akken tebɣu taf-ik-id teswiɛt  , acku ayen 

yaxdem akk d ayen ik-yerzan ula d kečč d ayen id-yettbanen deg tseddart tis 

(05),imi d-yenna : 

      Tennam ɛas lǧar-ik  

      Ma yenṭer ɣur-s azzel  

      Ur k-ittɣaḍ yiman-ik 

      D abruri neɣ d adfel 

      Medden akk d atmaten-ik 

Awennet : deg tseddart-a ad d-nefhem d akken At Mengellet issezwer  ibeddi  ɣer 

yidis n lǧar mi ara ad aɣ-yiḥwaj , imi d netta i yellan deg umkan n gmat-neɣ. 

 

Tizlit 04 :  

D ayen  id-yettbanen daɣen deg tezlit-nniḍen i wumi isemma ¨ A lmus-iw¨ id-

yeffɣen deg tesfift ¨A lmus-iw ¨ deg useggas n 1981, deg-s  anaẓur-a yerra-d 

lwelha-s ɣef wamek ara d-tili tegmat gar yimdanen, yenna –d : 

      A lǧar-w issin amkan-ik  

      Mebla ma ḥuddeɣ-ak tilas . 

Awennet: seg yifyar-a negza-d d akken imdanen iwakken ad idiren am watmaten  

wa ad tdum  gar-asen yewwi-d ɣef  yal yiwen ad yissin tilas-is wa ad yeṭṭef di 

lqeḍer-is mebla ma yemlayasen yiwen .ihi deg snat-a n tezlatin  timezwura anda 

id-yettawi ɣef  lǧar  ad tnaf  ibeyyen-d tagmat s wudem yelhan gar lǧiran  

Ad naf  At Mengellet daɣen deg tezlit-nni tamezwarut  ¨Askuti ¨, ibeyyen-d 

tagmat s wudem n diri gar yimdanen anda is-yenna deg tseddart tis( 06): 

      Tennam ɛas lǧar-ik 

      Muqel dacu i ihedder  

      Ayen yexdem d cceɣel-ik  

      Nekni nebɣa a t-nzer  

      Zwer awi-d iman-ik  

      Legrad-ik ad yali  

      Ur telliḍ d askuti . 

Awennet : seg yifyar-a ad d-nefhem  d akken  tagmat gar lǧiran tesɛa udem wis 

sin i deg ara temɛussan yemdanen way-gar-asen  ɣef wayen ur nelhi . 

Tizlit( 05): 

Lewnis At Mengellet deg tezlit-is ¨Arǧu-yi¨ i d-yefɣen deg tesfift ¨Ay agu ¨deg 

useggas 1979, yenna-d d akken imdanen akk tuɣalen am yiwen aladɣa deg 

tegnatin n ddiq , annect-a d ayen id-yettbanen deg tseddart  tis (04)   

      Ma teɣlim lliɣ  

      Tellam ma ara ɣliɣ  

      Di lmaḥna-neɣ d atmaten . 

Awennet:   ad d-negzu seg yifyar-a d akken At Mengellet ibeyyen-d d akken 

imdanen ddukulen wa ɣer wa , akken ad qablen yal lmaḥna ad ten-id-yemdin . 

 

Tagmat s wudem n diri : 

      _Tizlit( 06):  

Deg tezlit-a ¨ Amennuɣ¨ id-yefɣen deg tesfift ¨Tawriqt tacebḥant¨ deg useggas n 

2010, ad naf At Mengellet icuba imdanen  am  lḥut di lebḥer  , wa ad yečč wa , 

akken daɣen imdanen limer ufan ad myuččen waygar-asen , imi win iwacu ara d-

ldint wallen di ddunit , ad d-imager win ara ad t-iseɣlin wa ad t-ineɣ uqbel ad isuɣ 

, d ayen id-ibanen deg tezlit-a deg tseddart tamezwarut : 

      Seg lebḥer yeffeɣ-d lḥut  

      Yufa-d iṭij iqubel-it  

      Kulci ɣur-s d amaynut  

      Yelaḥeq-d gma-s yettwali-t  

      Iberrez ɣef gma-s yeɣli  

      Yečča-t uqbel ad isuɣ.  

Awennet :Ad d-negzu d akken llan kra n yimdanen izedeɣ-iten leḥqed akked 

tismin, beqqun ayen yelhan i nutni kan , limer  ufan ad saɣlin wa ad nɣen kra n 

win yettnadin ad yefhem aṭas , limer  ufan daɣen hed-nniḍen ur d-icerreq fellas 

yiṭij . 

   Tamawt : Lewnis At Mengellet ad t-naf d win id-yettawin s waṭas ɣef tegmat 

deg tezlatin-is , yewwi-d ɣef sin n leṣnaf , yella wanda id-yesken tagmat s wudem 

yelhan ,yella  wanda  it-id-yessken s yir udem . 

Lewnis mačči anagar tiyi id-nebder akka id-yewwi ɣef tegmat deg tmetti , llant 

aṭas n tezlatin-nniḍen   gar-asent :  

Amcum , anida teǧǧa-m mmi , tiɣri n tassa ..... 

 

Ad ten-tid-nessegzi  deg tfelwit-a: 

  Tizlit  Asegg

as  

Tasedd

art  

Amedya  Udem  

Usrid  arusrid 

Tiɣri n tassa ( 

ǧǧet-yi nekk d 

rray-iw) 

 

1984 

    

     06 

Ma tebɣam an-neddukel 

Iṭij ad aɣ-d-iqabel  

 

 

      

      × 

 

Amcum ( ay 

agu) 

 

1979 

 

    

    01 

Nan di ṭṭiq  

Id-yettban weṛfiq 

        

    × 

Acimi (Acimi) 1988      

    05 

Acimi acimi acimi ? 

Nuɣal d aɛdawen  

Nettemcerrag gara-neɣ 

     

   × 

 

  

 

3) Tagmat deg talsa:   

 

Deg-s ad naf tagmat deg tumast, tagmat deg tegrawla, tagmat deg tesrtit. 

 

Tagmat deg tumast : 

Imaziɣen si zik asirem-nsen ameqqran akken ad walin tutlayt-nsen tuɣal am 

tutlayi-nniḍen deg umaḍal , ad teṭṭef  amḍiq-is d unṣib , wa ad yali ccan-is imi aṭas 

i yebɣan ad tt-saɣlin , wa ad mḥun later n umaziɣ s umata . 

Lewnis At Mengellet d yiwen gar wid tḥuza taluft-a , imi iɣad-it lḥal s waṭas , d 

ayen it-yeǧǧan  ad d-yaru ɣef temsalt-a ,akken ad d-yesaki ilmezyen ɣer temsalt 

n tmaziɣt , yettwali d akken tutlayt-nneɣ, d nekni s warraw-is ara t-id-yaḥyun , ur 

neṭṭamaɛ ara di ḥed-nniḍen  ad as-yefk lqima ,  

   _tizlit( 01): 

Yenna-d At Mengellet deg tezlit ¨Ulac lakul¨war aseggas d tesfift i d-yewwi ɣef 

tutlayt  deg tseddart tis ukkuz (04):  

      Ay asmi nbedd am yiwen  

      Negga-d afriwen  

      I tmaziɣt ad tetteferfir . 

Awennet: seg yifyar-a ad d-negzu d akken ibeddi ɣef temsalt n tutlayt am ibeddi 

n tegmat ɣef temsalt n twacult,  wid yettebadaden am yiwen dima  teggen-d 

afriwen ttawḍen ɣer wayen bɣan . 

   _tizlit( 02) : 

At Mengellet deg tezlit-is-nniḍen ¨Taqbaylit ¨id-yeffɣen deg tesfift ¨Asefru ¨deg 

useggas n 1986 anda id-yenna daɣen ɣef  teqbaylit :  

      Win iruḥen  

      Yella wayeḍ deg umkan-is  

      Win ifeclen  

      Ad nbedd i idisan-is  

      Win i kem-iḥemlen  

      Fell-am isebbel ṛṛuḥ-is  

Awennet : ad d-negzu seg tseddart-a d akken At Mengellet yenna-d d akken 

taqbaylit dima tesɛa win ara yennaɣen fell-as , win yemmuten ad d-ilal wayeḍ  

Ihi ad d-nefhem d akken yewwi-d ad yili ibeddi-nneɣ ɣer yidis n teqbaylit am 

yibeddi n watmaten waygar-asen . 

   _Tizlit ( 03): 

Tizlit ̈ Inni-asen¨  id-yeffɣen deg tesfift ̈  Inn-asen ̈ , deg useggas n 2001,  yewwi-

tt-id At Mengellet ɣef tmurt , imi yesḥassef aṭas ɣef wid iruḥen ǧǧan tamurt  d 

warraw-nsen , yewwi-d ad d-uɣalen ɣur-s wa ad dduklen deg-s  akken ur  t-ttaǧǧan 

ara i wid yebɣan ad srewten deg-s akken bɣan , d ayen i d-yenna deg tseddart tis 

kraḍ(03) : 

      Inni-asen truḥ daɛwessu  

      Ccwal ur d-yegri later-is  

      Inni-asen at-nettraju  

      Tamurt tuḥwaj arraw-is  

      Inni-asen ma ad d- uɣalen   

      Kul wa yurjat wemkan-is  

      Seg wexxam ad duklen  

      Kul  wa ad yezhu d warraw-is . 

Awennet : dagi ad d-negzu d akken At Mengellet iger-d tiɣri i wid yeǧǧan tamurt-

nsen d akken tamur  tettru , akken ad d-uɣalen wa ad duklen deg-s akken ad qablen 

yal taluft , wa ad d-tuɣal lana d talwit ɣer yal axxam d tmurt s lekmal-is : 

Tamawt : tizlatin-a  i yexdem At Mengellet ɣef tumast ama ɣef tmurt neɣ ɣef 

tutlayt , deg-sent dima yessaram seg warraw n tmurt-is akken ad ṭṭfen afus deg 

ufus iwakken ad seḥbibren ɣef  tutlayt –nsen tayemmat d tmurt-nsen s umata , imi 

tadukli ɣef tmurt tcuba tadukli n watmaten ɣef nnif d tlisa . 

ad t-naf  ixdem aṭas n tezlatin-nniḍen fell-as mačči anagar tiyi i d-nebder-akka i 

yellan llant daɣen tiyaḍ : 

Am : tibratin   .... 

 

 

Tizlit  Aseggas  Taseddart  Amedya  Udem  

Usrid  Arusrid  

Tibratin (a lmus-iw)    

 

   1981 

     

 

      37 

Gma-t-neɣ asma 

yeɣli  

D smaḥ ur yelli  

Nɛefs-it wa d as-

narnu . 

 

 

 

 × 

 

 

a) Tagmat deg tsertit :  

Tasertit tessrusu-d talwit am akken daɣen i tezmer ad d-tesker ccwal . 

Tasertit tesɛa sin n wudmawen, udem yelhan d wudem n diri. 

Ihi ad naf  ula d anaẓur-a  Lewnis At Mengellat yekcem ɣer usentel-a n tsertit 

yexdem  fell-as, yeskanay-d aṭas n temsal i yeḍerrun deg tmurt, imi yettwali 

tamuḥeqranit n udabu ɣef ugdud Aẑẑayri yetturaren s yimdanen, neɣ yettwali ɣur-

sen s tiṭ n tekerkas d lexdeɛ, acku leḥkem yettwabna ɣef  lbaṭel d ẓẓur, ɣef aya 

yessfek ɣef  yimdanen ad-ilin ukin ma ulac ad d-afen iman-nsen d alelluc deg 

yifassen n wiyaḍ wa ad-tturaren  s-yessen akken isen-yehwa, ad ten-arren ad 

kkaten deg watmaten-nesn , dayen id-iskarayen ccwal gar watmaten d wid 

ixeddmen deg tsertit. 

Gar tezlatin i yecna At Mengellat ɣef tegmat deg tsertit, anda id-yettmeslay ɣef 

imesbaṭliyen yeṭṭfen adabu ad-nebder kra:  

Tizlit(01): 

  Deg tezlita-a ¨ Amacahu¨ id-yeffɣen deg tesfift ¨ Amacahu¨ aseggas 1982,  deg-

s At Mengellat yessban-d tasertit s yir  udem imi texdem axeṣṣar deg ugdud-is, 

imi adabu yesɛa tarrayt i yessexdem mgal agdud-is dɣa win id-ineṭqen ɣef  lḥeq-

is neɣ tilelli-is akk d izerfan-is  ad-tenɣen imi adabu yebɣa ad yawweḍ ɣer yiswan  

i  yehyya uqbel. 

Izzayriyen ur ḥemlen ara ad-walin tamuḥeqranit acku llan d irgazen yettdukkulen 

deg  waṭas n temsal, ttidiren am watmaten sɛan tabɣest, iǧǧehden dɣa mi ara ad 

dduklen ur ttruẓẓun  ur kennun, bɣan ad bedlen udem n tmurt-nsen iɣerqen deg 

leḥkem ameṣbaṭli dɣa d ayen  i ssaramen akken ad d-arren lḥeq-nsen seg udabu, 

dayen id-yenna Lewnis At mengellet deg tseddart tis snat( 02 ) 

      Yiwen wass wissen  

      D taddukli ara d-yesteqsin . 

Awennet : seg yefyar-a ad d-nefhem d akken At Mengellet ur yeqḍiɛ ara layas d 

akken ad d-yaweḍ wass  anda ara d-testeqsi teddukli , wa ad d-tejmeɛ arraw-is. 

    Anaẓur-a ibeyyen-d d akken leqbayel d wid ikesben tabɣest ,imi  d adrar isen-

yettaken lhiba, ɣef-aya ad ten-naf  kkeren-d ad dduklen ad ṭfen afus deg ufus 

akken ad qablen adabu iwakken ad ksen lbaṭel seg tmurt , ɛemden ad mmten fell-

as , imi rruḥ n tegmat yella-d ar  yidis-nsen amzun d atmaten-nsen d ayen id-yenna 

deg  tseddart tis kraḍ: 

      Adrar asmi d-yerra ṣṣut  

      Lhiba-s tewweḍ s arraw-is  

      Amacahu  

      S yedmaren i ttqabalen lmut  

      Sɛerqen i weɛdaw later-is  

Awennet : seg tseddart-a ad d-nwali  d akken amedyaz  yessemres udem n usget i 

d-yemmalen  tadukli n yimesdurar  am watmaten , ihi s wakka zemren ad mḥun 

later n udabu amesbaṭli , wa ad temḥun si tmurt s lekmal-is . 

   _Tizlit( 02):  

Deg tezlit ̈ Tizizwit”  i d-yeffɣen deg tesfift ̈ Amjahed¨ seg useggas n 1977, yenna-

d deg-s Lewnis At Mengellet ilaq ad tili tdukli gar wegdud akked d wid 

yesselḥawen adabu , akken daɣen ad temsefhamen ɣef  temsal i ten-iceɣben imi d 

atmaten akk i llan  d ayen i d-yenna deg tseddart tis kraḍ (03) : 

      Ikcem-d yisɣi taqaɛet  

      Ɣer tzizwit yehda-tt 

      Nettat d uxsim ar d-temsefhamen  

      Yak Rebbi ddunit yebna-tt  

       I lxir d tegmat . 

Awennet : seg tseddart-a ad d-nefhem d akken At Mengellet yesseken-d d akken 

imdanen ɣas ma llant gar-asen cceḥnat, yewwid ad msamaḥen imi ula d Rebbi 

subḥanu ddunit-a i deg nettɛici yebna-tt i lxir d tegmat , ihi imdanen ur zmiren ara 

ad idiren mebla tagmat wagar-asen . 

   _Tizlit( 03) : 

Deg tezlit-nniḍen ¨Akken ixdeɛ Rebbi¨, At Mengellet yewwi-d awal ɣef udabu i 

yekkaten   ad ferqen  tamurt , wa ad d-saɣlin taɛdawit gar yimdanen , tagara ad 

aɣ-d-qqaren tadukli akk-a , d ayen id-yenna deg tseddart tis(¸08) : 

      I wakken ad teṭṭfem lebda  

      Tferqem tamurt , tebḍa  

       Aɣerbi, acerqi ,  

      Taɛdawit-nneɣ tennerna  

      La tsemendagem isufa  

      Tezgam-d i tili ,  

      Ger-anneɣ nettemɛassa  

      Terram-aɣ wa yekkat wa  

      Tennam-aɣ tadukli akka  

       Akken-ixdeɛ Rebbi . 

Awennet  : seg tseddart-a ad d-nefhem d akken anaẓur-a yekkat-d ɣef udabu imi 

ferqen tamurt ,aɣerbi weḥdes acerqi weḥdes ,akken ad tennarni teɛdawit         gar-

asen , smendigen-asen isufa akken d awezɣi ad dduklen , wa ad d-yegri leḥkem i 

nutni ad asen-yeqqim i lebda . 

Tamawt : At Mengellet d win ixedmen aṭas n tezlatin ɣef tsertit imi iskanay-d 

udem n udabu amesbaṭeli , id-yeskarayen ccwal gar yimdanen , negga tasleḍt i kra 

n tezlatin-is i ixdem ɣef tsertit maca llant daɣen tiyaḍ , am tezlit ¨Ammi ¨. 

Tizlit( 04): 

Amedyaz Lewnis At Mengellet deg tezlit-is ¨Ameddaḥ ¨ i d-yefɣen deg useggas 

1986 deg tesfift ¨Asefru¨ , yewwi-d awal ɣef wid iḥuẓa yiwen wugur ,wid 

yettidiren ddaw n yiwen udabu  , yenna-d deg tseddart tamezwarut( 01): 

      Regmaɣ-k a gma ur ttseḍḥiɣ 

      Ayen akken akk id-ak-nniɣ 

      Iḥuza-k ur d i yezgil 

      Ma ɣelteɣ deg wayen zriɣ  

      Aqli d lɛebd ay lliɣ 

Awennet : ad d-nefhem seg tseddart-a d  akken At Mengellet yeqqar-d d akken 

llan yimdanen i yettemceččawen wagar-asen ɣef sebba ur d-yekkin seg-sen   acku 

ugur d ḥedd-nniḍen d adabu   . 

 

Tizlit  aseggas taseddar

t 

Amedya  Udem   

usdid arusrid 

Ammi (Ammi ) 1983     17 S lxir d tmusni  

Tamurt tegguni  

Afus deg ufus ad t-

nexdem 

 × 

b)  Tagmat deg tegrawla :  

Asmi d-tekcem Fransa ɣer tmurt n lezzayer , texdem lbaṭel d aberkan , tebɣa ad 

tessenger aẓar n yizzayriyen , maca tamurt n Lezzayer tesɛa wid ibedden ɣur-s , 

irgazen iḥuṛṛiyen isseḥbibiren ɣef tmurt yeččuren d nnif ,teddun s tdukli d tegmat 

wagar-asen iwakken ad d-arren lḥeq-nsen wa ad sufɣen aɛdaw seg tmurt  

Ihi ad d-naf  Lewnis At Mengellet ɣas akken ur yeḥdir ara i tegrawla acku yella 

meẓẓiy , dacu kan yecfa akk i wayen walan-t wallen-is d wayen iḍran , ɣef waya 

issefra  ɣef wayen yeḍran deg kra n tezlatin  id-nebder : 

   _Tizlit( 01) :  

Deg tezlit¨ Teksem lmeḥna ¨i d-yeffɣen deg tesfift ¨ Asefru ¨deg useggas n 1986, 

deg-s At Mengellet imlayaɣ-d d akken lawan n ṭṭraḍ , arraw n tmurt aladɣa 

iqbayliyen d irgazen d wawal  yesɛan lhiba  , imi zgan dduklen waygar-asen s 

tebɣest d lebɣi i sɛan deg wulawen-nsen , dɣa ṭṭfen abrid –nsen ɣer wudrar akken 

ad qablen aɛdaw aṛumi anda i ten-icuba At Mengellet ɣer yilfan s llǧahed-nsen , 

ma d wid isebblen ṛṛuḥ-nsen ɣef tmurt d izmawen , imi sɛan assaɣ iǧahden ,ddren 

am watmaten deg idurar akked leɣwabi akken ad sufeɣen aɛdaw , d ayen id-yenna 

deg tseddart tis snat( 02) : 

      Ṭṭfen adrar lɣaba  

      Ilfan i sen-ssawalen  

      Asmi rẓan snesla  

      Nnan-asen taggara  

      Nḥemmel-iken i yizmawen . 

Awennet : seg tezlit-a ad d-nefhem d akken At Mengellet ibeder-d tagmat s wudem 

arusrid imi d-yenna ¨ṭṭfen adrar lɣaba ¨ , yaɛni imesdurar dduklen deg idurar am 

watmaten , bedden am yiwen akken ad d-rren tilelli i tmurt . 

      _tizlit(02):   

Tizlit ¨Amjahed ¨ id-yefɣen deg tesfift ¨Amjahed¨deg useggas n 1977, At 

Mengellet yewwi-d awal ɣef yimjuhad i yeffɣen ɣer wudrar ǧǧan tiwaculin-nsen 

, akken ad d-arren timunent i  tmurt-nsen , sebblen iqerray-nsen ɣef tmurt , ɣas 

ma muten ttwameḍlen gar watmaten-nsen deg tegrawla , d ayen i d-yenna deg 

tseddart tis ukuẓ (04):  

      Ger watmas i yettwanḍal  

      Asmi gruḥ s adrar ttut .  

Awennet  : ad negzu seg yifyar-a d akken di tallit n ṭṭraḍ win yeffɣen seg uxxam 

ulac deg-s ṭṭmeɛ , imi yezra s anda iteddu , dacu kan ula d wid yemmuten zgan 

ddren deg wul-awen .annect-a yak akken kan ad d-rren tamurt . 

   _Tizlit( 03) :  

Deg tezlit ¨Tagmat ¨id-yeffɣen deg tesfift ¨Aken-ixdaɛ Rebbi  , deg useggas n 

1992 , ad naf At Amengellet d win yessaɛlin  ccan i  warraw n leqbayel i wasmi 

ruḥen s adrar  , lḥan mebla lxuf mebla akukru , imi si zik akken i d-kkren s nnif d 

tdukli , sɛan lhiba , tagmat yelhan gar-asen,  d nettat i asen-yefkan afud meqqren 

akken ad ffɣen s adrar , akken ad ḥarben ɣef tmurt .d ayen id-yenna deg tseddart 

tis ukuẓ (04) : 

      Taluft akken i tega ad ttenarnu   

      Yefka-yaɣ-d udrar-nneɣ 

       Ayen is ara narfed aqerru 

      Si zik ur yelli lxuf deg-neɣ. 

Awennet : At Mengellet isken-d d akken kra n taluf yellan ur szmiern ara 

yimdanen, d tadukli  itt-iɣelben , adrar-neɣ yefka-d izmawen ireffden aqarru , 

acku ur ttagaden ara , sɛan tabɣest d at nnif  yettbarrizen ɣer zdat war akukru.  

Tamawt :  Lewnis At Mengellet yerra-d lwelha-s ɣer wayen id-yegran di ccfawat-

is ɣef tegrawla , mbaɛd mi iwala ayen yeḍran di tmurt-is d ayen it-yeǧǧan ad d-

yessefru ɣef  wannect-a , llant aṭas n tezlain i yexdem ɣef  tegrawla, Md: tammurt-

neɣ, aɛeskriw. 

c) Aweṣṣi ɣer tegmat :  

Tagmat deg  tmetti taqbaylit iwakken ur tettruḥu ara ad naf tewṣṣin aṭas fell-as, 

dɣa ad naf amedyaz-a  Lewnis At Mengellat d win iqeddcen ɣef usentel-a deg 

waṭas n tezlatin ad nebder kra deg-sent: 

   _ Tizlit 01: 

Deg tezlit  ̈ Tagmat¨ id-yeffɣen deg tesfift  ¨aken-ixdeɛ rebbi ̈ deg useggas n 1992  

MD  01:  D ayen ara naf  deg tseddart tamezwarut (01): 

      Tiɣri n tegmat ar d-as-nsel  

       Di mkul amkan i deg ara anilli  

Awennet:  dayi Lewnis deg tezlit-is deg kra n yifyar yettwehi-yaɣ-d  d akken s kra 

n win iggan tiɣri ɣer watmaten-is yewwi-d fell-asen asen-nesslen anda bɣun illin 

ama baɛden neɣ qerben, imi ulac dacu yelhan deg dunnit am win iɛawnen gma-s 



                                                                                                            Ixef n tesleḍt 

 

46 
 

Ad t-naf daɣen yettwali d akken ulac i yecban tiɣri n tegmat imi s-yes ferḥen akk 

yimdanen , d tafaska n tegmat d teddukli, dayen id-yenna At Mengellat deg 

tseddart tamezwarut : 

      Mi id-bbeḍ tizzi n ṭṭiq 

      Aqlaɣ ar yidis-nwen  

      Ay ass asseɛdi ass-a  

      Ulac igecban ass-a 

Awennet:   ad negzu seg yifyar-a d akken Lewnis  ass anda ara ad-dduklen neɣ ad  

mlilen watmaten d ass asseɛdi ulac it-yecban. 

  Md 02:  mkul mi ara tettili tdukli gar yimdanen tettak-d assaɣ iǧehden waygar-

asen, dɣa aya dayen i yessefraḥen, acku tettdawi leǧruḥ tessexfif  fell-asen leḥzen 

d wayen iten-ittḥazzen aladɣa tignatin n ddiq, akken id-yenna At Mengellat di 

tseddart tis ukuẓ: 

      Nella nuḍen  

      Nelḥa yis-wen  

      Nefreḥ n nerna s tdukli-nwen 

      Imi nezra daɛwessu iɣ-yewten 

      Mi tɛedda tizzi n ṭṭiq  

      Andawi tagmat yuḍnen 

Awennet: mi ara ad dduklen  yimdanen sehhun akk ayen iten-yuɣen n diri . 

     _Tizlit 02:  

Deg tezli-a ¨Lxuf ¨ id-yeffɣen seg tesfift  ¨Amacahu¨ aseggas 1982. 

Deg tmetti amdan ad t-naf  yettidir akk d wiyaḍ, imi tudert-is s yessen i 

tettkemmil, tcud ɣer ɣur-sen ur yezmir ara ad yidir d awḥid, imi s tdukli wagar-

asen i yettnerni lǧehd-nsen, rnu ɣef  waya ḥed ur isen-yettizmir aten-yeḥqer dɣa 

dayen id-yenna deg tseddart tis snat deg ufyir-a: 

      Ad rewlen ma tedduklem 

   _Tizli 03:  

Deg tezlit-nniḍen ad t-naf  ittweṣṣi ɣef tegmat imi it-yettwali tettruḥu, icuba-tt ɣer 

wedfel ifessin cwiṭ cwiṭ, ma yella ur neweṣṣa ara fell-as ad truḥ ur d-yettban ara 

later-is. 

 Dayen id-yenna deg tezlit-s n¨ DdaYidir¨ id-yeffɣen deg tesfift ̈  Yenna-d umɣar¨ 

aseggas 2005, deg tseddart tis ṣa(07): 

      Tagmat-nni  

       Fell-as kul yiwen ittweṣṣi  

       Neẓra-t am udfel tefsi  

       Truḥ ur d-tezzi fell-aɣ 

Awennet:  amedyaz-a yegger-d tiɣri ɣer tegmat imi yettwali imdanen uɣalen ur d-

cliɛen ara  deg-s .    

   _Tizlit 04:  

Dayen ara naf deg tezlit n Lewnis ¨ Tesellimeɣ fell-awen ¨ id-yeffɣen deg tesfift 

¨Abrid n temzi ¨ aseggas 1990. Ittweṣṣi ɣef tegmat anda is-yenna : 

      Ttawil deg ufus yella  

       Assa-a limer ad tedduklem  

       Tkesbem adrar luḍa 

Awennet: ad nefhem seg yifyar-a d akken  anda tella tdukli, dima  tettili tegmat. 

   _Tizlit 05:    

Lewnis akken ad yessiweḍ izen-is ɣef tegmat, yegga-d tiɣri-ines ittweṣṣi akken 

ad tili tegmat gar yimdanen ad dduklen am watmaten . 

Deg tezlit n  ¨ Sanga ad nruḥ¨ id-yeffɣen deg tesfift ¨Ay Agu ¨ aseggas 1979.   

Yebɣa ad yessiweḍ izen-is ɣef tegmat dɣa iger-d tiɣri iwakken ad dduklen 

yemdanen, imi imdanen akk d atmaten yewwi-d fell-asen ad dduklen,  d wayi id 

asirem-is acku tagmat tettawi-d lehna d tudert yeṣṣfan, tessixfif  urfan d leḥzen  

seg wulawen, dayen id-yenna di tseddart tis kraḍ: 

      Neḍmeɛ tagmat di lɣaci  

      Neɣsen seg wulawen wurfan 

Awennet:  ihi mi ara ad tdukkulen yimdanen ḥellun wulawen, tizdigen si leḥqed 

akk d lexdeɛ. 

Tamawt : At Mengellet aṭas n tezlatin i d-yewwi ɣef tegmat , mazal asirem-is 

yettkemmil akken ad d-asen wid ara ikemmlen akka deg ubrid-is , ad seḥbibren 

wa ad ttweṣṣin ɣef tegmat ilebda , ɣef-aya ara ad t-naf ixdem aṭas n tezlatin-nniḍen 

ɣef tegmat Md :  Lwaldin , Tiyita , Ad nebḍu .... 

Tizlit Aseggas Taseddart Amedya 
Udem 

usrid Arusrid 

Lwaldin  (a zzin 

areqaq) 

 

1987 

 

02 

Ulawen-nneɣ ad mlilen 

Kul yiwen ad yaweḍ 

lebɣ-is 

Di ddunit ad dduklen 

Kul wa ad yesseɛdel 

tikli-s . 

 

 

 

 

 

 

× 

Ad nebḍu (bɣiɣ ad 

d-iniɣ) 

War 

aseggas 
02 

Nettru ɣef useggas 

yekfan 

Nectaq ula d iḍlli 

Tadukli ma rẓant 

wussan 

Ur tettusemma d 

tadukli . 

 

 

 

× 

 

Tiyita (Acimi ) 1989 03 

Anwa ara yessenzen 

atmaten-is 

Axxam-is d warraw-is 

Meyyzet kan sɛut 

laaqel . 

 

 

 

 

× 

 

 

Taggrayt: 

      Taggara n ixef-a n negga tesleḍt i kra n tezlatin n Lewnis At Mengellet id-

yewwi ɣef tegmat, sina nferrez-d sin n leṣṣnaf  n uɣanib i yessexdem di ccna-ines, 

kra nefhem-itent srid, llant tiyaḍ  s udem arusrid. 

Awal ɣef wammud n yisefra n tegmat deg tezlatin n Lewnis At Mengellat : 

Tafelwit-a teskanay-d kra n yisefra id-yewwi Lewnis At Mengellat ɣef tegmat s 

leṣnaf-is yemxalafen, akk d wudem iten-d-yewwi(usrid, arusrid): 

Leṣnaf n tegmat Isefra id-

yewwi fell-as 

Aseggas Usrid Arusrid 

 

 

Tagmat n lwaldin 

Amennuɣ 

Gma-k 

 

Lxuf 

 

     2010 

    War aseggas  

    1982 

 

               × 

               × 

               × 

 

 

 

 

Tagmat deg tmetti 

 

Ay AGu 

Askuti 

Amennuɣ 

Arǧu-iyi 

Almuss-iw  

            

       1979 

       1981 

       2010 

       1979 

       1981 

 

 

× 

 

× 

× 

 

× 

 

× 

 

 

    

 

Tagmat 

deg talsa 

Tagmat deg 

tesrtit  

Amacahu 

Tizizwit 

Aken ixdeɛ 

Ṛebbi 

Ameddaḥ 

     1982 

     1977 

     1992 

 

     1986  

 

× 

× 

 

 

× 

Tagmat deg 

tegrawla  

Tekksem 

lmeḥna 

Amjahed 

Tagmat 

 

Ameddaḥ 

     1986 

 

     1977 

     1992 

 

     1986 

                 

                × 

 

 

 

× 

 

× 

Tagmat ɣef 

tumast 

Ulac lakul 

Taqbaylit 

Inni-asen  

 

         / 

     1986 

     2001 

  

× 

× 

 

Aweṣṣi 

ɣer 

tegmat 

Tagmat  

Lxuf  

Dda yidir 

Tsellimeɣ 

fellawen  

S anga ad 

nruḥ 

      1992 

     1982 

     2005 

     1990 

 

     1997 

 × 

 

× 

 

 

× 

 

× 

 

× 



 

 

 

 

 

 

 

 

 

 

 

 

 

Taggrayt tamatut 

   Taggrayt tamatut: 

      Am akken neẓra yal tazrwat teseɛɛu taggrayt-ines id-it-beyyinen iswan i ɣer 

tessaweḍ. Tazrawt-a inexdem ɣef  usentel-a ¨ Tagmat deg Tmedyazt n Lewnis At 

Mengellet ¨ deg uḥric n tesleḍt  nesseqdec snat n tmerwin n tezlatin, anda iten-

nebḍa ɣef sḍis n leṣnaf n tegmat, imi yal ṣṣenf itbeyyin-d amek tettili gar 

yimdanen . 

      Lewnis At Mengellet d anaẓur d amedyaz yecnan ɣef waṭas n yisental 

yemxalafen , dɣa icennu s tezdeg d ṣṣfa , ɣef wayen yettwali di ddunit , yekker-d 

di taddart yettwali amek ttidiren yimdanen , dɣa ad t-naf  iger lwelha-s ɣer wamek 

ttidiren wagar-asen , d annect-a i t-yeǧǧan yura-d ɣef usentel n tegmat , imi wid n 

zik fkan azal meqqren i tdukli i yettilin gar yimdanen daxel neɣ berra n uxxam , 

imi d ayen isen-yettaken tabɣest akken ad qablen akk ayen id-ttmagaren di tudert-

nsen. 

       Lewnis d win id-yugmen tamussni seg tliwa n iberraniyen , iḥemmel ad iɣer 

idlisen s waṭas , aya akk  it-yeǧǧan yessaweḍ-aɣ-d agerruj ur neneffu, taqbaylit ad 

teqqim tbedd tedder i lǧil i d-iteddun . 

       Ihi deg tezrawt-nneɣ nezmer ad d-nerr ɣef usteqsi  i d-nefka di tazwara , anda 

id-nebeyyen tagmat deg tmedyezt n Lewnis At Mengellet s leṣnaf-is yemgaraden 

, maca tikwal yella anda i t-id-yettawi s wudem yelhan , yella wanda i t-id-yettawi 

s yir udem . 

      Mi nezrew kra n tezlatin i nextar n At Mengellet negza-d d akken ixdem aṭas 

ɣef usentel n tegmat , imi yettwali-t d assaɣ iǧahden yessdukulen imdanen ɣef   

temsal di ddunit , ad t-naf  yettawi-d s waṭas ɣef ṣṣenf  n tegmat deg tmetti imi d 

tin deg wacu ddukulen yimdanen ,yexdem azal n Meraw  n tezlatin fell-as , ad naf  

Lewnis d win itweṣṣin ɣef tegmat  ad naf  azal n Ṣa  fell-as, akken daɣen ad t-naf  

ixdem  ɣef tegmat di leṣnaf-nniḍen , anda id-nufa  azal n Kraḍ n tezlatin deg yal  

ṣṣenf ama d tin n lwaldin akked tegrawla , ma di ṣṣenf n tumast akked tsertit 

yexdem  azal n Ukkuẓ n tezlatin  i yal yiwet deg-sent. 

     Ɣer taggara neṣṣaweḍ njemeɛ-d azal n Snat n tmerwin d Ṭam n tezlatin id-

yewwin ɣef tegmat ad tent-naf d tid yeččuren d tamussni d unamek . 

     Ihi s wakka nessaram nerna-d kra i tmedyezt n Lewnis s leqdic-a i nexdem . 

akken daɣen nessaram leqdic-a d win ara d-yefken afud i yesdawanen ara ixedmen 

tizrawin-nsen deg wannar n tsekla , wa ad d-arnun sya d assawen kra i usentel-a 

n tegmat deg tmedyezt n Lewnis At Mengellet. 

  Tudert n umedyaz lewnis Ayt Mengellat: 

 

        Ilul Lewnis At Mengellat ass n 17yenayer 1950 di taddart Iɣil n Wammas , 

d lfeṛḥ ameqqran mi yerna yitri-a ɣer twacult-is AYt Mengellat, xetaren-as isem 

Lewnis  acku ddan di lebɣi n jidda-s imi turagt. 

Ad naf dakken anaẓur-a d win yesɛan isem d uffir Ɛebd nnbi, d ɛemmi-s is-isman 

akka, yiwen ur t-yissen ula tawacult-is armi yekcem s aɣerbaz. 

Lewnis yekker-d di twacult am netta am twaculin-nniḍen ama d leqbayel neɣ 

tizzayriyin i yeddren i lḥif, laẓ, lemḥani id -yellan sebba u uɛdaw aṛumi, dacu kan 

lewnis di lawan-nni n tegrawla yella meẓẓiy ad isɛu(04) iseggasen mi yessaweḍ 

12 n sna id-tewwi Lezzayer timunnent. 

Ayt Mengellat yedder ussan d iberkanen iɣef teɛdda tamurt-is dayen is-yeqqimen 

d ccfawat deg wallaɣ-is d wul-is yeččuren d leḥzen d wurfan mgal Franṣa, lmut, 

imeṭṭi...atg. Daya it-yeǧǧan ad issaram tudert yelhan, zeddigen, maca ayen akk 

iwala yerra-t ar wallaɣ-is ahat ad-yass wass ad uɣalen d isefra.  

Di lawan n tegrawla 1954 aṭas n twaculin ur d-ilhin ara akken ar sselmden tarwa-

nsen, acku iceɣb-iten uɛdaw aṛumi. Almi d asmi itewwi Lezzayer timunnent 

tussa-yasen-d tegnit aldɣa sɛan azref igurdan akken ad-ɣren deg uɣerbaz ɣas ifat-

iten lḥal. 

Lewnis asmi yesɛa12 iseggasen i yekcem aɣerbaz di temdint n Lezzayer acku 

wacult-is teǧǧa taddart-is. Maca lewnis d win ur nerri lbal-is ɣer leqraya imi 

yettwali tamusni mačči ala deg uɣerbaz itella, tamusni tcudd ɣer tudert  amdan d 

wayen yellan di tmetti, akken daɣen iḥemmel taɣuri n idlisen dɣa imyura 

iberraniyen am: (A.), Maluf. 

Lewnis Ayt Mengellat mi yekfa leqraya-s tamenzut, yekcem s axxam n uselmed 

lḥirfat anda yelmed aneqqec ɣef lluḥ dɣa yetfennen deg-s. 

Am wakken daɣen yexdem di tmurt  Franṣa deg di tkebbanit n yidrimen(C.F.B.D). 

Ad naf tameddurt n Lewnis tettbiyen-d d akken yedder snat n talliyen, tamenzut 

d tin yedder akk d lejdud-is yeṭṭef di leɛwayed d wansayen, ma yella tis snat tallit 

tamirant i yeddren akk ilemẓiyen yecban timital-is. 

Lewnis deg temsalt n zwaǧ am netta am ilemẓiyen-nniḍen yettnadin ad awḍen 

lebɣi-ines, d zwaǧ s tayr, Yettuqt wawal fell-as deg temsalt-a n zwaǧ-is hedren 

lehḍur ulac-iten s tidet ur llin ara snulfayen-d s ɣur-sen, maca di tilawt Lewnis 

yuɣ tin yebɣa tin yessarem yextar-it nettan s timmad-is, yesɛa sḍis(06) n dderya. 

Amedyaz-a Lewnis Ayt Mengellat yebda ccna di taggara n 1967, ur yella ara 

menwala imi yerra lwelh-as ɣer tsekla taberranit yugem-d seg tmussniwin-nsen 

md: Musset, Alfred de Vin, Jubran Khalil Jubran, akk d wiyeḍ. 

Lewnis deg wayen yekseb akk d wayen i d-yugem si tsekla taberranit, aya it-

yeǧǧan ad yenǧǧer abrid-is ɣer ccna, akk d tedwilt i tikkelt tamezwarut deg 

umaṭṭaf wis sin, iswi-ines d abeyyen n yilemẓiyen i yebɣan an cnun neɣ a d-uɣalen 

d icennayen, di tallit-nni n Crif Xeddam. 

Asmi yesɛa Lewnis 17 n iseggasen ittekki di tedwilt C.Xeddam s tezlit " Truḍ ul 

d nekk akteṛ" teɛjeb-asen aṭas ama si tama n uẓawan neɣ imeslayen daya id d-

ibanen d akken Lewnis yesɛa ccan meqqren di tezlit n leqbayel.  

Deg useggas 1973 Lewnis yekcem ɣer lɛasker yeqqim sin iseggasen. 

Asmi id yeffeɣ iḥar ma yella ad yeṭṭef axeddim neɣ ad d-ikemmel abrid id-yebda 

deg useggas 1966, maca ɣer taggara ifren imi yettwali-t tezeɣ idammen-is, sina i 

yebda tizlatin-is ɣef tayri, yettawi-d ɣef ddunit d wuguren-is,  yettawi-d daɣen ɣef 

tesrtit mebɛed timunnent n tmurt n Lezzayer anda id-yettmeslay ɣef leḥkem 

amesbaṭli, akken id yecna ɣef tnaṣlit, ayen yeɛnan tamsalt taqbaylit. 

Ɣer taggara ad-nini d akken Lewnis Ayt Mengellet d win zeddigen di ccna-s, d 

anaẓur d aḥeddad n wawal, d lebni n tmussni, yedda d zzman-is, yettnerni acku 

yedda akk yal tallit, yexdem ɣef tsekla taqbaylit s tmedyazt anda yessaɛli-yas 

lqima-ines, yegga-yas amkan imucaɛen deg umaḍal dɣa uɣalen ḥemmlen ad-

ttmeḥsissen i tizlit taqbaylit. 



 

 

 

 

 

 

 

 

 

 

 

 

 

                   Ammud 



Ammud 

 

    Ammud 

                                                    Amennuɣ 

Tafejrit tamezwarut 

D ass amenzu di ddunnit 

Seg lebḥer yeffeɣ-d lḥut 

Yufa-d iṭij iqubl-it 

Kulci ɣur-s d amaynut 

Yelaḥq-d gma-s yeɣli 

Yečča-t uqbel a d-isuɣ 

Ur zriɣ ara acimi lamaɛni 

Assen id-yebda umennuɣ 

 

Imuqel lɛebd iman-is 

Yessewhem-it wayen iwala 

Yesteqsay deg wallaɣ-is 

S anda i iteddu? Ansi id-yekka 

Akken ad tt-yefru d ṛṛay-is 

Akken ad iqabel azekka 

Irfed allen-is s-igenni 

Yenna-yas yis-k ara lḥuɣ 

Ur zriɣ ara acimi lamaɛni 

Assen id-yebda umennuɣ 

 

Tekker-d tmurt ɣer tayeḍ 

Tanna-yas a d-imɣureɣ 

Akal-im ar d-iyi t-tegged 

Ma ulac yidem ad nnaɣeɣ 

Iman-im ur tezmired 

Si lsas ar kem-huddeɣ 

Akal-im ilaq-iyi 

Ssneɣ amek ara tebnuɣ 

Ur zriɣ ara acimi lamaɛni 

Assen id-yebda umennuɣ 

 

La ttnadiɣ ɣef tssarut 

Tabburt wurɛad itt-ufin 

Ceɣlen-d ma ad telhu tefsut 

Nutni deg ugris ɣellin 

Wa yenna tthebbiren i lqut 

Wa yenna mebɛid ittwali 

Gar-asen lefhama tluɣ 

Ur zriɣ ara acimi lamaɛni 

Assen id-yebda umennuɣ 

 

Baba-s akken id-yewwi imi-s 

Mmi-s yuzzel ar yaɣ awal 

Iḥbes-it-id ccix-is 

Yenna-yas: aha uɣal 



Ammud 

 

59 
 

Ini-as i baba-k unḥis 

Mačči akka i teddun-t temsal 

Ma ad iyi-t -cegɛeḍ ciwer-iyi 

Ma ad-agiɣ neɣ ad-bɣuɣ 

Ur zriɣ ara acimi lamaɛni 

Assen id-yebda umennuɣ 

 

Ferqen leṛẓaq watmaten 

Kul yiwen yella 

Yekker-d umeqran deg-sen 

Ɣer umecṭuḥ d ulemmas 

Si leɛmeṛ-iw ugareɣ-ken 

Leɛmeṛ-iw yesɛa ssuma-s 

Ugareɣ-ken di tmusni 

Ad ken agareɣ dacu ara sɛuɣ 

Ur zriɣ ara acimi lamaɛni 

Assen id-yebda umennuɣ 

 

Asmi ara texlu ddunnit 

Kulci ad yenger di lqaɛa 

Ur d-tettili tfejrit 

Ssuq n tudert yefra 

S kra i i-llan ulac-it 

Amzun di leɛmeṛ ur d-yella 

Aneggaru ma yeɣli 

Ad d-yini wi ɣef ara rfuɣ 

Ur zriɣ ara acimi lamaɛni 

Assen id-yebda umennuɣ 

 

Gma-k: 

Ḥader lfayda n gma-k 

Balak ad k-yeɣrur 

D netta i d-lḥerma-k 

Win ur nesɛi tagmat meḥqur 

Gma-k ɣas xedm-as lxiṛ 

Yak d idammen-ik a yili 

Di ṭṭiq ar ttafed ar deffir 

Ur k-irffed aberrani 

Ḥader ad-k-iɣur lɣir 

Win ijerben ad-k-yini 

Ḥader lfayda n gma-k 

Balak ad k-yeɣrur 

D netta i d-lḥerma-k 

Wi ur nesɛi tagmat meḥqur 

 

Setqesi win ur nesɛi atmaten 

Ɣef tegmat dacu i tsewa 

Sellaw yisem-is gar medden 

Ur ihedder akken id-as-yehwa 

Ma yella ḥedd yesɛa-aten 

D nutni i d-leqwa 

Ḥader lfayda n gma-k 

Balak ad k-yeɣrur 

D netta i d-lḥerma-k 

Win ur nesɛi tagmat meḥqur 

 

Xedma-s kan leḥsan i gma-k 

Di ṭṭiq d netta ara a ttafeḍ 

Mmi-s n baba-k d yemma-k 

Iḥmel-ik lazem ad tḥemleḍ 

Ḥader ad laɛben fell-ak 

Ad t-ɣunzaḍ ad-tfarqeḍ 

Ḥader lfayda n gma-k 

Balak ad k-yeɣrur 

D netta i d-lḥerma-k 

Win ur nesɛi tagmat meḥqur. 

 

Ameddaḥ  

 

Regmeɣ-k a gma ur ttsetḥiɣ 

Ayen akken akk id-ak-nniɣ 

Iḥuza-k ur d-yezgil 

Ma ɣelṭeɣ deg wayen ẓriɣ 

Aql-i d lɛebd ay lliɣ 

Ahat zegdaɣ-as lkil 

Yak teẓriḍ seg-k dacu rǧǧiɣ 

Ur k-qaleɣ ur d iyi ttqi 

Bɣiɣ kan ak-steqsiɣ 

Amek i tga tidet mel-iyi 

Uh uh semḥet-iyi 

Nekk d ameddaḥ ur nettsetḥi 

 

Ur nḥebbes di tikli 

Yettɛedday tawwurt tawwurt 

Ayen inwa d tidet att-yini 

Teslam-asen-d mi nnuɣen 

Di mkul lǧiha suɣen 

Wa meɛḍur wa d lḥeq-is 

Taddukli n wasmi kerzen 

Neɣ mi zerɛen neɣ mi srewten 

Iruḥ ur d-yegri lateṛ-is 

Ḍegren ayen ɣef iɛettben 

Kul wa iḍegger d iɣsan-is 

Yeqqar-as dayen iketben 

Xerṣum yettsebbir ul-is 

Afcal-ik anda d-ufan 

Mi asen-ihwa neɣ mi is-tufan 

Ssnen ad jebden lexyuḍ 

Wis ma d ul-iw i yelhan 

Neɣ imi tesɛiḍ laman 

I ak-faqen amek it-tedduḍ 

Ma ak-ad-awin di nnican 

Rran-ak ayen akk bɣan 

 

Ǧǧan-ak allen-ik ad truḍ 

Lferḥ-ik ay aqbayli 

Mi ara tesleḍ yiwen ad-k-yini 

Tirrugza d kečč id bab-is 

Sanga id-as-yehwa ak-yawi 

Ad as-tuɣaleḍ d lfuci 

Ara ireffed gar yifassen-is 

Ak-yettɛemmir s yimi 

Yis-k ara yeɣdel aɛdaw-is 

Di teɣmert ak-ittekki 

Mi yekfu yis-k ccɣel-is 

 

Tagmat s yiles ḥlawen 

Nettbeddil-as di ṣṣifa 

Ɣas akken deg wul-awen 

S wawal ṛzagen nḥulfa 

Neḍmeɛ tagmat id-illulen 

Negzem-it mi itt-nwala 

Nettaǧǧa-tt tezga tuḍen 

Nettru ɣef lǧehd-is yekfa 

Nettruẓu nugga-d ma teḥla 

A agma ɣas mel-iyi 

Ma tella tegmat ma tili 

Ah agma ɣas mel-iyi 

Ma telha s tidet neɣ ala 

Fahmeɣ-k tfehmeḍ-iyi 

Dayen i nessarem ad-neffeɣ 

 

Ad-nesnulfu taddukli 

Ad-nernu wiyeḍ ɣur-nneɣ 

Ad nessexdem di lɣaci 

Alemma teddun yes-nneɣ 

Ɣnwa ara izewren gar-anneɣ 

Yiwen ad t-id-ṣṣaḥ ukursi 

Ma ur iyi-tekkiseḍ ad-ak-ksseɣ 

Ah agma ɣas mmel-iyi 

Ma telha tdukli mi ara tili 

Ah agma ɣas mmel-iyi 

ma telha s tidet neɣ ala 

Lluzeɣ kečč teluzeḍ 

Ilaq-aɣ ad neddukel 

Ɣer wid i aɣ-yecban ad neḥfeḍ 

Lḥeq ad t-id-nessekfel 

Yella neɣ ar ad t-naweḍ 

A d-nekkes tamɛict n ddel 

Mi neṛwa laẓ ad t-nesfeḍ 

Nekkni d wid irebḥen neɛdel 

S amebɣun ur ntenneḍ 

Ammar ad aɣ-d-isiwel 

Ah agma ɣas mmel-iyi 

Ma tella tawant mi ara tili 

Ah agma ɣas mmel-iyi 

Ma tella s tidet neɣ ala 

Ad nennaɣ ɣef tlelli 

 

Yidneɣ ayen ibɣu yeḍru 

Kkert ad nebdu tikli 

Snesla icudden ad tt-nefru 

Ad nefk nnuba i lɣaci 

kul wa as-nesfeḍ ayen iru 

Ad as-nebddel tikli 

Siwa akken ilaq ara telhu 

Wi ur nhedder am nekkni 

Ad as-nessiffeg aqeṛṛu 

Wigi yettseggimen ccna 

Ɣer lǧiha-nneɣ aten-id-nernu 

Asen-nni nettdafaɛ 

Ɣef teqbaylit ad-teḥyu 

Ad aɣ-d-ɛiwen meṛṛa 

Kul yiwen ad-yehdu asefru 

Mi nwweḍ sayen nebɣa 

Ṣṣut-nsen ar d t-id-nemḥu 

Ula d afrux di lexla 

at-nsegged mi ara icennu 

Ah agma ɣas mmel-iyi 

Ma d-taqbaylit i nettnadi 

Ah agma ɣas mmel-iyi 

Neɣ ma d-akursi i nebɣa. 

 

 

Lxuf  

Ay ass mi la ttnadiɣ i ṭṭlam 

A tafat ur di d-tṣaḥeḍ 

Ssaɣen-tt-id wid nessarem 

Kečč agma ad itt-id-ssenseḍ 

Zwaren-d deg-k at wexxam 

Ɣas akken a tessarameḍ 

Nnan-t di zman 

 

Asmi n-ufiɣ agraw yeččur 

Susmem ugin ar cnun 

Ɛerqen-asen ula d lehḍur 

Wahmeɣ dacu i la ttragun 

Zik kul yiwen ikukra meɛḍx 

Yettraǧu wi ara tt-id-yebḍun 

Ɣas tugwaden 

Ad rewlen ma tedduklem 

 

Lǧerḥ ittabaɛ wayeḍ 

Nṭerreɣ d ddwa yella 

Sawleɣ-aken agma tɣabeḍ 

Ufiɣ yakk tagmat teḥfa 

Ma tḥulfaḍ s udfel semmeḍ 

Awin yeṭṭsen di trakna 

D iṭlj d agris 

Kul wa yelha-d d  ccɣel-is 

 

Awin yelḥun deg yiḍ 

Deg uzal dacu i tugwaḍeḍ 

Bexlaf ṭṭlam d usemmiḍ 

Dacu n-lweḥc id-temlaleḍ 

Muqel di lemri ad ttwaliḍ 

Ak-d-iban win ɣef treggwaleḍ 

D Iman-nwen 

Ay tugwadem a d-temlilem 

 

 

Awin yettagaden uzzal 

Lmut yid-s i tettiliḍ 

Ur tneṭṭeq ur tssawal 

Am tili-k itt-tettawiḍ 

Yibbass yid-k a d-tenqlab 

Asmi ara k-id-yerr lḥiḍ 

Ma ur tebɣiḍ ara da-temmteḍ 

 

Awin yettagaden ccwal 

I lehna s wacu id-tettas 

Ḥaca netta i wumi tessawal 

Kul mi ara att-id-qesḍen ɣer lsas 

Tejjra-nni i-ifett lḥal 

D ccetwa i iɛeddan fell-as 

Ur thennaḍ 

Almi ɛettben wiyaḍ. 

Tekksem lmeḥna 

Nugad iɣimi yid-wen 

Nettaggad lehḍur-nwen 

Ddaw ufus i ttɛeddin 

Ma yella s wugur tecḍem 

Ad-zzin fell-awen 

Siwa ccah ara as-inin 

Uh ay atmaten 

Anwa afus i daɣ-yewten 

 

Kul lweqt irgazen yesɛa 

Ḥekkun-aɣ-d fell-asen 

Ṭṭfen adrar lɣaba 

Ilfan isen-ssawlen 

Asmi i rẓan snesla 

Nnan-asen taggara 

Nḥemmel-iken ay izmawen 

Uh ay iḥbiben 

Anwa afus idaɣ-yewten 

 

Tekkem lmeḥna 

Teǧǧa-d akniwen 

Terẓem snesla 

Tezzi-d teqqen-iken 

Amzun tlaɛben lkarṭa 

Ur teẓrim azekka 

Mi ara aken-id-yeǧǧ 

Ma a d-yeglu yesswen 

Ccetla-nwen akka-agi 

Ur tettruz ur tettmettat 

Ayen i nugad ad nwali 

Tettaram-d deg-s tafat 

Layas ɣur-wen ur yettili 

Di teswiɛt n diri 

Teqqarem rrebeḥ ur itfat. 

 

Amjahed 

Zriɣ yelli-s n gedrar 

Lɛeql-iw iḥar 

Uffiɣ-t tin teggun azṛu 

Am tid iɛemṛen tuddar 

War tettunebdar 

Teṭṭef mmi-s seg ufus tettru 

Argaz-is yemmut yuzzer 

Ɣer rrṣaṣ yezwar 

Nnekwa-s yeddem-it waḍu 

Nerra-yak aggur tezzleḍ deg-s 

Nerna-yak itri tneṭleḍ deg-s 

Newwet-ak afus mi temmuteḍ 

 

Sliɣ i tegnawt tunṭaḥ 

Adfel yebda-d d aneččim 

Tamɣart tebdd-d ger lelwaḥ 

Ɣef mmi-s anida n-yeqqim 

Yesnulfa-yam-d lkifaḥ 

Di leǧnnet am igg amkan-is 

Nerra-yak aggur tezzleḍ deg-s 

Nerna-yak itri tneṭleḍ deg-s 

Newwet-ak afus mi temmuteḍ 

 

Sliɣ i rrṣaṣ yeṭṭerḍeq 

Yekker uɣebbar di tɣaltin 

Tamɣart tbedd-d ɣer ṭṭaq 

Ɣef mmi-s mad as-tid-awin 

Ɣas thedden ul-im ma ixaq 

Nerra-yak aggur tezzleḍ deg-s 

Nerna-yak itri tneṭleḍ deg-s 

Newwet-ak afus mi temmuteḍ 

 

Sliɣ la tzehher ṛṛuplan 

Icqqeq wedrar yettin 

Tamɣart tettnadi f-wemkan 

N mmi-s anida yeɣli 

Ur ttagwad id-as-nnan 

Lḥurriya am t-id-yawi 

Nerra-yak aggur tezzleḍ deg-s 

Nerna-yak itri tneṭleḍ deg-s 

Newwet-ak afus mi temmuteḍ 

 

Sliɣ i lɣaba tcebbwel 

D wasif mi d-yerra ṣṣut 

Tamɣart telha-d d umuqqel 

Ɣef mmi-s anida yemmut 

Ger watmas i getwanṭel 

Asmi gruḥ s adrar ttu-t 

Nerra-yak aggur tezzleḍ deg-s 

Nerna-yak itri tneṭleḍ deg-s 

Newwet-ak afus mi temmuteḍ 

 

Yensa lkanun deg uxxam 

Times d iɣed irkwelli 

Tamɣart tɛawez d iṭṭlam 

Ɣef mmi-s ansa ad yeflali 

Azen-as ṣṣber a leɛlaw 

Mi is tid-bbwin d akuli. 

 



Ammud 

 

73 
 

Tagmat  

Anida-ten nettnadi-iten 

A nessawal nuḥwaj-iten 

Nger-d tiɣri 

Anda akk llan ad-as-sslen 

Mi d-tebbed Tizi n ṭṭiq 

Anda llan ad-ssiwḍen 

Tiɣri n tegmat ar d-as-nssel 

Di mkul amkan i deg ara anilli 

Ad nenrreg lebḥer d igenni 

Aẓar yella yid-nneɣ d arfiq 

A teṭṭefet tissas lembat ɣurwet 

Mi id-ibbed tizzi n ṭṭiq 

Aqlaɣ ar yidis-nwen 

Ay ass aseɛdi ass-a 

Ulac i gecban ass-a 

 

Nezga n leḥḥu mebla akukru 

Zik neɣ tura ur neknnu 

Ansi id-ikka 

Taluft akken it-gga ad ten-rnnu 

Yefka-yaɣ-d udrar-nneɣ 

Ayen issen ara nerfed aqerru 

Si zik ur yelli lxuf deg-nneɣ 

Nqubel si yal d aɛwessu 

Aberrani yesla yes-nneɣ 

Siwa yak d lhiba i n leḥḥu 

Lhiba n gedrar-nneɣ 

Yegga-yaɣ-tid aten-sɛu 

Ay ass aseɛdi ay ass-a 

Ulac i yecban ass-a 

 

Kul mi  ssawḍen ɣer lebɣ-nsen 

Kul mi teḥla tdukli-nsen 

Ma  ad-yass kra 

Ad yezzerɛen tasdawit gar-asen 

Nettuɣal ansa id-nekka 

A d-neḥḥulfu s tegmat tuḍen 

Kul ma nenwa s lhem yekfa 

Wayeḍ ad d-illal anda-nniḍen 

Yir tamuɣli fell-aɣ tezga 

Akk id-nnan wid id-ssawḍen 

Ɣas ass-agi mazal tella 

A d-nesseḥfeḍ wid yeṭṭen 

Deg wayen igɛeddan necfa 

Andawi tagmat yuḍnen 

Ay ass aseɛdi ass-a 

Ulac i yecban ass-a 

Nella nuḍen neḥla yes-wen 

 

Nefreḥ nerna s tdukli-nwen 

Imi nezra d aɛwessu iɣ-yewten 

Mi tɛedda tizzi n ṭṭiq-a 

Andawi tagmat yuḍnen 

Mi itt-nemger a bbun 

Nettwaklex si zik nezra-t 

S tegmat s kra n wayen imɣin 

Ma d-lqella n tegmat tenɣa-t 

Ass-a tagmat ur tettceqqiq 

Imi nezra ayen idaɣ-yuɣen 

Mi i tɛedda tizzi n ṭṭiq 

Andawi tagmat yuḍnen 

Ay ass aseɛdi ass-a 

Ulac i yecban ass-a. 

 

Askuti  

Sḥefebn-iyi ad ɣer 

Lqaɛa d igenwan 

Deg ibima ɛerqeɣ 

Ttafeɣ abrid s yetran 

Si mkul amkan bbwḍeɣ 

Medden ḥemmlen-iyi 

Asmi lliɣ d askuti 

 

Tennam anda-t yetri 

Nekk nwiɣ s tidet 

Ziɣen meskin yeɣli 

Teṭṭfemt-id di tcerkett 

Ssers allen-ik seg-igenni 

Muqel-itt-id ɣef tayet 

Ur telliḍ d askuti 

 

Terram widen yeẓran 

Aɣ-d-ban tamusni 

Temlam-iyi ayen yelhan 

Yakk d wayen ur nelhi 

Temlam-iyi ayen yellan 

Yakk d wayen ur nelli 

Asmi lliɣ d askuti 

 

Terram-t ad yesseḥfeḍ 

Ayen yettnadi ur t-ittaf 

Terram widen yeẓran 

Aɣ-d-ban tamusni 

Temlam-iyi ayen yelhan 

Yakk d wayen ur nelhi 

Temlam-iyi ayen yellan 

Yakk d wayen ur nelli 

Asmi lliɣ d askuti 

 

Terram-t ad yesseḥfeḍ 

Ayen yettnadi ur t-ittaf 

Seg webrid ɣer lkaf 

Yerna-ayi ɣer wiyaḍ 

A Ṛebbi ili-k yid-i 

Ur lliɣ d askuti 

 

Tennam ɛass lǧar-ik 

Ma yenṭer ɣur-s azzel 

Ur k-ittɣaḍ yiman-ik 

D abruri neɣ d adfel 

Medden yakk d atmaten-ik 

Di ddunit yerkwelli 

Asmi lliɣ d askuti 

 

Tennam ɛass lǧar-ik 

Muqel dacu i-ihedder 

Ayen yexdem d cceɣwel-ik 

Nekkni nebɣa a t-nzer 

Ẓwer awi-d iman-ik 

Legrad-ik a d-yali 

Ur telliḍ d askuti 

 

Anga teddiḍ alhu 

Ur qebbel ara lbaṭel 

Akken win yellan yettru 

D kečč iwumi a d-yessiwel 

Anga teddiḍ cfu 

Lḥeq yid-k ara yili 

Aqli-k-id  d askuti 

 

Tiɣri-agi as-teslem 

Tekka-yi-d si temzi 

Ẓriɣ a tt-tfehmem 

Deg umeyyez tifem-iyi 

Ɣurwat a d-iyi-tamnem 

Ur tteddut yid-i 

Nekk mačči d askuti. 

 

Ay AGu  

Muqlen-t wallen 

Anida a d-wallin-t aḥbib 

Ulac-iten 

Ur d-ttawḍen ur qrib 

Anida akken 

S anga truḥem 

Aw-id ur neqbbel ara lɛib 

 

Ul-iw yugi 

Ad yamen belli tekfa-m 

Lakken itnad 

Yettaf ikken di nemnam 

Anida akken 

S anga truḥem 

Aw-id i-ɣeḍren wussan 

Lwaḥc yezga 

Yuɣal wul-iw d axxam-is 

Ɣuri yufa 

Yakk ay nig nuda wul-is 

Anida akken 

D lferḥ-nwen 

Is ara yeǧǧ amkan-is 

 

Lweḥc yenna-k 

D axxam-is ay arreɣ ul-ik 

Tura zemreɣ-ak 

Ala iṛfiqen i d afriwen-ik 

Wid akk ṛuḥen 

Ulac-iten 

War ay illin d amɛiwen-ik 

 

Nfiɣ akken yak nfan 

Lamaɛna sebba yiwet 

Gma mi is-mennaɣ leḥsan 

Yekker-d ɣuri ad yewwet 

Nfiɣ ad beddel-ɣ amekan 

Qim gma-k ar d-isserwet 

 

Ad-nesmekti lggil yettsuɣ 

Ɣef ḍaḍ asmi nezmeḍ arkas 

M-igeftel iweɛdaw seksu 

Nekk fetleɣ-as-d aḥlalas 

Ass mi tekfa d aɛwessu 

Ɣli-ɣ ddaw leɛnaya-as 

 

Laɛnaya-k tecba mesmar 

Yerṣan di tesga yeqqim 

Nekk ak-d-ganniɣ amnar 

Seg fus-ik  ad-ččeɣ alqim 

Si tasaft id-ggiɣ asɣar 

Mačči d terga uɣanim 

 



Ammud 

 

81 
 

Seg ass mibɛaden-t wallen 

Ur ctaqen-t imeṭṭi 

Annaɣ rggan-t wid-iruḥen 

Xarsum at-id nesteqsi 

Mačči d kečč id-iɣaḍen 

D akal iseg i d-nefruri 

A Tiziri 

Id-idehmen tiɣaltin n Tiziri 

Anida lliɣ 

Anida bɣun illin a Tiziri 

Akem-ttwaliɣ 

Akken id-kem ttwalin a Tiziri 

 

Arǧiɣ Lexbar 

Yeɛdel yiḍli d wass-a 

Arǧiɣ Lexbar 

Yeɛdel wass-a d uzekka 

Arǧiɣ Lexbar 

Am unebdu am ccetwa 

Arǧiɣ Lexbar 

D tɛassa-ɣ mkul ǧiha 

 

Yussa-d wagu yufa-yid 

Mi t-steqsaɣ yenna-yid 

Ay ameɣbun-iw ah 

 

Asmi id-tekkiḍ ay AGu 

Ay agu d-yebbi waḍḍu 

Kkiɣ-d ansi d-ruḥeḍ 

S anda akken ur tettuɣaleḍ 

Ay ameɣbun-iw ah 

 

Dacu it-zriḍ ay agu 

Ay agu d-yebbi waḍḍu 

Zriɣ-d aggad it-ḥemleḍ 

Ur ttɛawad aten teẓṛeḍ 

Ay ameɣbun-iw ah 

 

Dacu id-ufan ay agu 

Ay agu d-yebbi waḍḍu 

It beddel targit fell-ak 

Ay ameɣbun-iw ah 

 

Mazal gma yeḥkem 

Ay agu d-yebbi waḍḍu 

Aḥkim ur nesɛi ara aḥkim 

Anwa ay aggad ma yeqqim 

Ay ameɣbun-iw ah 

Mli-d ma yella lbaṭel 

Ay agu d-yebbi waḍḍu 

A atmaten-ik it-ixedmen 

Mi yeɛya deg-s atneṭlen 

Ay ameɣbun-iw ah 

 

Ihi yemmut lbaṭel 

Ay agu d-yebbi waḍḍu 

D atmaten-ik it-ineṭlen 

Ad d-Yeskeflen 

Ay ameɣbun-iw ah 

 

S anida truḥeḍ ay agu 

Ay agu d-yebbi waḍḍu 

Cegɛen-yid watmaten-is 

Iwakken ak-ɣummeɣ iṭij-ik 

Ay ameɣbun-iw ah 

 

Almus-iw 

Annaɣ asidi Ṛebbi 

Aniwa igenni i telliḍ 

Ma d wa i yellan nnig-i 

Yebɛed bac ad yid-twaliḍ 

Abernus yettwakes-iyi 

Ɛefsen-t akk d kečč teẓriḍ 

Almus-iw 

Ccdeɣ yeɣli ubernus-iw 

 

Ccdeɣ ɣef yiri n wasif 

Ɣilleɣ yiwen ur d-ittwali 

Ziɣen di Tizi n lḥif 

Lmumen iḥedder yettili 

Lmumen d gma n bessif 

Yerna-d agadir fell-i 

Almus-iw 

Ccdeɣ yeɣli ubernus-iw 

 

Lǧar-ik issin amkan 

Mebla ma ḥeddɣ-ak tilas 

La txetreḍ iberdan 

Lmut-is tebniḍ fell-as 

Ma gulleɣ-ak jmaɛliman 

Almus-iw 

Ccdeɣ yeɣli ubernus-iw 

 

Ass-agi xeṣreɣ-d ccreɛ 

Nnan ad tkecmeḍ leḥbes 

Awen d-iniɣ ɣas iyyaw 

Ad-awen d-nniɣ sebba-s 

Ufiɣ-d aɛrab di tferka-w 

Ṣṣerɣeɣ-t-id s aḥlalas 

Almus-iw 

Ccdeɣ yeɣli ubernus-iw. 

 

Arǧu-iyi  

Laɛca wiss dacu yeḍran 

S umeǧhed taddart texla 

Lɣaci fɣen-d si zenqan 

Tiziri tbedd af yeẓṛa 

Di tafat mi d-ɛeddan 

Ayen akkeni d-ɛebban 

Yufrar-d nnig iqerra 

Azekka-nni mi d-kreɣ 

Tiɣri lɛibad ur s-sliɣ 

Ya almi neṭlen-t ur ṭedreɣ 

Yili di taddart i lliɣ 

Am win s-innan ak-wwteɣ 

Yerna tsuɣeḍ ar d-cektiɣ 

 

Ayen akk i neḥder 

Wissen ma d-yeḥḍer 

Yefka-t unebdu i lexrif 

Ma nniɣ-am Ṣaber 

Teẓriḍ ulayɣer 

Iḥfiḍ ṣṣber n bessif 

Ma nernu nehḍeṛ 

Ma nsuɣ ma neqder 

Ayen ẓẓayen ur d-ittexfif 

Arǧu-iyi arǧu-iyi 

D lgerra igezwaren arǧu-iyi 

 

Arǧu-iyi ar ad m-hḍreɣ 

Fiḥel ma ɛeṭleɣ 

Teẓriḍ dacu id-aɣ-yuɣen 

D abrid ad ruḥeɣ 

Ayen iḍran qebleɣ 

Lexbar a bbwa d-yuɣalen 

Ɣer din ma yewḍeɣ 

Ad am id-ketbeɣ 

Am d-ḥkuɣ i d-iyi-yuɣen 

Arǧu-iyi arǧu-iyi 

Widak i geṭṭebbiren 

Snulfan-iyi-d iɛdawen arǧu-iyi 

 

Ɣer tmacint ulliɣ 

D iṛfiqen i n-ufiɣ 

Udem-iw am udmawen-nsen 

Deg-sen ttwaliɣ 

Ɣur-sen ttnadiɣ 

Yiwen uɛekkaz iɣ-yewten 

Ma teɣlim lliɣ 

Tellam mara ɣli-ɣ 

Di lmeḥna-nneɣ d atmaten 

Arǧu-iyi arǧu-iyi 

Cegɛen-iyi ad nnaɣeɣ 

Wissen ahat ma d-uɣaleɣ arǧu-iyi 

 

Mi nebbeḍ twanseɣ 

Deg waṭas yid-nneɣ 

Rɛud mebɛid is-nsel 

Mi bedlen bedleɣ 

Leḥwayeǧ i yekseɣ 

Ṛǧant  ad iyi-d-yerr wesfel 

Imiren ugadeɣ 

Di dqayeq ḥettbeɣ 

Wa d-yuɣalen ad awen-imel 

Arǧu-iyi arǧu-iyi 

S azrar ɛellqen-iyi isem-iw 

Tamegḥelt gar ifassen-iw arǧu-iyi 

Tettuɣ-kem tikwal 

Yekkes-ikem wuzzal 

Yekkes-ikem si gar wallen-iw 

Aɣebbaṛ azal 

Ur ḥwaǧen awal 

Wid igtezzin di lmux-iw 

Ass yekfan mazal 

Azekka ad-yuɣal 

Ɛerɣen-iyi leḥsab-iw 

Arǧu-iyi arǧu-iyi 

Ṛṛmel s yiṭij yeḥma 

Ikemmel-as rrṣaṣ yeṛɣa-iyi 

 

Sliɣ taqcict terna 

Semi-yas lehna 

Ahat a telhu d lfal 

 

Neɛya d lgerra 

D amennuɣ neṛwa 

Ma ulac aɣ-d-irǧem wakal 

Neḥzen mi d-negra 

As-nekkes nubas i ccwal 

Arǧu-iyi arǧu-iyi 

Kul wa ad yuɣal s axxam-is 

Akken ad yesfeḍ legreḥ-is arǧu-iyi. 

 

Iḍul sanga anruḥ  

 

Ay iṭij ḥader ad teɣliḍ 

Nelḥu madam telliḍ 

Nugad ad-aɣ-ilḥeq yiḍ 

Iḍul sanga anruḥ 

 

Nessawel akken ma tesliḍ 

Neḥma nugad a d-nesmiḍ 

Nessarem d yid-nneɣ tiliḍ 

Iḍul sanga anruḥ 

 

Ḥaman idammen i-tikli 

Ɣas akka ifadden-nneɣ ɛyan 

Neḍmeɛ tagmat di lɣaci 

Ad neɣse  seg ul wurfan 

 

Ɣas ma d-netteddu ḥafi 

Antbeɛ lateṛ iɣ-d-ǧǧan 

Akken ad ɣ-d-lhun wussan 

Iḍul sanga anruḥ 

Ay iṭij ḥader ad teɣliḍ 

Nelḥu madam telliḍ 

Nugad ad-aɣ-ilḥeq yiḍ 

Iḍul sanga anruḥ 

 

Nessawel akken ma tesliḍ 

Neḥma nugad a d-nesmiḍ 

Nessarem d yid-nneɣ tiliḍ 

Iḍul sanga anruḥ 

 

Tɣileṭ igfkan fella-aɣ 

Ad tban mazal tayeḍ 

 

Lweqt itteɛddi iɛreq-aɣ 

Ad aɣ d-icqan d asiwweḍ 

 

Laɛqel ma yebda yeffeɣ-aɣ 

Ɣas ma yettnuz at-id-naɣ 

At narnnu qbel aɣ-yennaɣ 

Iḍul sanga anruḥ 

 

Ay iṭij ḥader ad teɣliḍ 

Nelḥu madam telliḍ 

Nugad ad-aɣ-ilḥeq yiḍ 

Iḍul sanga anruḥ 

 

Nessawel akken ma tesliḍ 

Neḥma nugad  a d-nesmiḍ 

Nessarem d yid-nneɣ tiliḍ 

Iḍul sanga anruḥ. 

 

Inna-asen  

I wid ig-ubbi waḍu 

Aḍu n lxuf d-icedden 

Siweḍ-asen lexbar lḥu 

Ak-cegɛeɣ ruḥ ina-asen 

 

Inna-asen truḥ d aɛwessu 

Zemren tura ad uɣalen 

Nufa-d i tmurt aqerru 

Seg wiged id iqlilen 

Baba-s d aqbayli bedrar 

Yemma-s Taɛrabt bucluḥ 

Seg gwid yettseggim annar 

Ur netta-s ɛemmed aɣ-iy-iruḥ 

Yebda-d kan agu ufrar 

Tamurt ad as-d-yawi rruḥ 

Inna-asen truḥ d aɛwessu 

Awal ur d-yugri lateṛ-is 

Inna-asn aten-ttraju 

Tamurt tuḥwaj arraw-is 

Inna-asen ma ad-uɣalen 

Kul wa yurja-t umkan-is 

Deg wexxam ad d-duklen 

Kul wa ad yezhu d warraw-is 

Inna-asen telli tebbura 

Dayen nezra ur d-atsweksen 

Sarḥen iy-bardan tmurt 

Teččur d iberraniyen 

Ccetwa anebdu tafsut 

Aɣbel lɣerba ad tettun 

Si lemḥayen i d-iriden 

Tudert-nniden deg wayla-nsen 

 

Ass-t-d ma tumnemi-iyi 

Ad ttwalim s wallen-nwen 

Imehbal akkam nekkni 

Mačči d lɛib ma skadben 

Ass-t-d ma tumnemi-iyi 

Iwakken ad-arguɣ yid-wen 

Aya d-nniɣ ulac-it 

Bwid it-yessaramen 

Kul yiwen yesɛa targit 

Gluta-ɣ-d s tirga-nwen 

Awwi-taɣ-d tirga-nwen 

Annar n tirga as-nernnu 

Llan wid ay serwaten 

As-terwin qbel a tefru 

Mi ik-kfan ccɣel ad-tferzen 

At xalḍen mbaɛd ad tecfu. 

 

Ulac lakul  

Amezruy ires ɣef tira 

Wi ur yurin ara 

Isem-is yessar-d-it wanẓar 

 

Ɣef waya ar tura 

Teskiddbeɣ tmara 

Id-yettarran id-nuɣ Aẓar 

D wayen i nerra 

Amezruy xas d tira 

Ccfawa am tura 

Ma ur ttnesway ar d-taɣar 

Ay asefru 

Tteddayet-id ɣef tmura 

S tidet temrez tuffra 

Ad as-isel ilemẓi d wemɣar 

Mebla tuttra 

 

Kečč a yizli id-nesmaray 

I wul yeffuden 

Txil-k teddu ssefray 

Asirem-agi id-neskaray 

D igran n yirden 

Di tarwa-nneɣ tessɣaray 

 

Ay asmi nbedd am yiwen 

Negga-d aferiwen 

I tmaziɣt ad tettferfir 

 

Deg urawen 

I si nesdukel ulawen 

Nekker-d am yizmawen 

Akken a nezwi akufir 

Iɣ-d-yurzen 

Nugi lakul iɣ-yugin 

Meskud ur ɣ-d-gin 

Deg-s i tmaziɣt amkan 

 

Nettdu ɣef tirgin 

D nitni i yettargigin 

Temnechur ur ngin 

Armi ttma i yekkan 

Win ur yezgin 

 

Yeẓṛa asirem id-nekaray 

Yugad ad yefti 

S tmaziɣt ad at-nesɣaray 

 

Kečč a yizli id-nekaray 

I fad n wasmekti 

Kemmel abrid-ik ssefray 

 

Kečč a yizli id-neskaray 

D tirẓi n tsusmi 

Amezruy-nneɣ sɣaray 

 

Asirem-nneɣ ad ittnernay 

Ɣef wennar n yimi 

N tmaziɣt si nessefray. 

 

Dda Yidir  

S usmendeg qrreb isufa 

Times testufa 

Awi-d kan ad timɣur 

Asɣar s wurɣu iḥulfan 

Ur yezmir ara 

Awexxer ɣelben-t leɣrur 

Yuɣal d lɣed mi yekfa 

Wwin-t ɣer lexla 

Yes-s ara d-rebbin ttjur 

 

Adda Yidir 

Nerra luḍa d agadir 

Win igrarben nebɣa at-nezwir 

Tismin-nneɣ di twaɣit 

Adda Yidir 

Nettuɣal kan ɣer deffir 

Ayen ilhan ur d-as-nezmir 

Ayen iɣ-hudden nḥemmel-it 

A dda Ɛemmar 

Ṛṛay-nneɣ d axeṣṣar 

Yeskecm-aɣ di yir lɣar 

Asmi i d-neffeɣ dɣa nettru 

Ɣas ma nextar 

Neḥsel di yir lǧar 

Nettnadi wi ara d-yerren ttar 

Mi t-id-yerra ad nefru 

Ayen i nextar 

Yettuɣal-aɣ d amesmar 

Id-nettaf ddaw uḍar 

Ɣas akken wagi an-necfu 

 

A dda Ḥemmu 

Acuɣer nugi ad-neḥlu 

Ur nekrif ur nleḥḥu 

Ruḥen-t-aɣ tirga Mexalfa 

I d aɛwessu 

Lǧil ɣer lǧil yettraǧu 

Ar ass-a tugi aɣ-tettu 

D iman-is deg-nneɣ tufa 

Yelha wussu 

Nessa-as la snesbuḥru 

98 
 

Tečča-yaɣ tugi ad terwu 

Teffud seg-nneɣ teswa 

 

A dda Ɛacur 

Nettmettat ur d-aɣ-teččur 

Nekfa lemqud i leɣrur 

Win i nḥuder ad aɣ-iḍur 

Seg wakken xerben lumuṛ 

Yuɣal sswab iɛreq-aɣ 

Nedder s ẓẓur 

Asif yettawin ttjur 

Nqubel-it almi yeqqur 

Iḥmel-d yeɣzer yeddem-aɣ 

 

A dda Yusef 

Asmi nɣil nerbeḥ nufa-d 

Tawriqt-nneɣ ziɣ tafat 

Zdat-nneɣ yeddem-it waḍu 

Wa yettmettat 

Wa yettɣellit di tafat 

Ma yufa-d ugur yenfa-t 

Yeggra-d ugujil yettru 

Leḥsab nekfa-t 

Ayen yelhan uḥric yečča-t 

Nesɛa tiɣilt neɣ d aɛwessu 

 

A dda Qasi 

Ɣas neɛya deg usteqsi 

Acuɣer tugi ad texsi 

Times unebdu yiɣisi 

Nettak-as lebɣi i tɣersi 

Mi neddukel ar d-anennaɣ 

Tagmat-nni 

Fell-as kul yiwen ittweṣṣi 

Nezra-t am udfel tefsi 

Truḥ ur d-tezzi fell-aɣ 

Ad nefreq kan d aɛwessu 

 

A dda Meqqren 

Ass-a yakk imdanen Ḥaman 

Allaɣen ḥseb-iten ḥfan 

Leɛqel yuɣal d aɣilif 

Ṣeffer-asen ddan 

Ur ḥebbren ur steqsan 

Ɣas abrid ur d-asen-iban 

Awwi-kan nher s asif 

Nnbec-iten kan 

Dreɣlen ɣas ma walan 

Ɛuzgen i tidet i wumi i slan 

Neḍmeɛ ad zuzfen lḥif 

 

A dda Ɛisa 

Lehna asmi akken id-testeqsa 

Nuggad ur tt-nessin ara 

Nerra-tt d taɛdawt-nneɣ 

Neǧhel nenwa 

Ula d ccwal d lehna 

Deg mi d-nlul deg-nneɣ yella 

Nerba-t nuggad yeffeɣ 

Nesɛa-t fell-as tiwwura 

Akken ad yidir gar-asen 

 

A dda Ɛli 

Nemdel tawwurt mi d-telli 

Wi ibɣa ad-aɣ yessali 

Am nezmir deg-s at-neɣdel 

Si zik-nni 

Lhem nečča-t d imekli 

Tiɣrit nečča-t d imensi 

Nettruẓu deg-nneɣ lefḥel 

Amek akken-nni 

Wi ara ixedmen ur yelli 

Yeqqim mebɛid yettwali 

Yettraǧu zher ad as-yeftel. 

 

Taqbaylit  

Ayla-m ɛeqli-t 

Ɣur-m ad as-tebruḍ yibbass 

A Taqbaylit 

Ad d-yecreq yiṭij yuli wass 

 

Ɣas ma nettnaɣ 

Seg umennuɣ i d-yekka nnfeɛ 

Aẓar-nneɣ 

Deg wul ibedd iseḥḥa 

Freḥ yiss-nneɣ 

Ma truḥeḍ dacu nesɛa 

Kemm d yemma-tneɣ 

Gar-nneɣ nefhem neẓra 

 

Win iruḥen 

Yella wayeḍ deg wemkan-is 

Win ifeclen 

Ad nbedd s idisan-is 

Wi kem-iḥemlen 

Fell-am isebbel rruḥ-is 

Iɛbed-ikem 

Yiss-m i yesbed lqed-is 

 

Ma neǧǧa-kem wid tqurɛed 

Anga-t wudem 

Is ara nqabel wiyaḍ 

Aqlaɣ yid-m 

 

Nesɛa-kem akken d aɣ-tesɛuḍ 

Nettwali yiss-m 

Akken yiss-nneɣ twalaḍ 

Laṣel d aqdim 

Ur iruḥ akken ad t-id-nerr 

Ur texemmim 

Ma di ṭṭiq neɣ di liser 

Tameslayt-im 

Wa ara tt-iɣedlen ma yezmer 

Ma d arraw-im 

Yis-sen i tebded Lezzayer. 

 

Akken ixdeɛ Ṛebbi  

Nessawel-asen i wid iɛeddan 

I wid yemmuten ɣef lḥerma-s 

Xas tettcetki ur d-as-slan 

Yak wida-k yak ɣaben yibwas 

A yatma wi d-awen yemlan 

Tamurt aɛzizen Iken yarḥan 

Aken imel amek ak i tterran 

Rrun-tt ula d ttjur fell-as 

 

Yerza-t lfil i iɛeddan 

Yečča-t gma-s is-d-rnan 

Ad t-yenṭel win itt-yurǧǧan 

Yiwen ur d-asen iga tillas 

 

Mkul lɛib la d-yettnulfu 

Yak seg-wen id-yewwi imɣi 

Mi d-as nenna ar ad-ttefru 

Ziɣ ass-agi iɣleb iḍelli 

Tamurt i teṛẓam tettru 

Ur tjebber ur telḥu 

Ahat tesɛa daɛwessu 

Fell-awen ara d-testeqsi 

 

Yiwen wass ma yehuz waḍu 

Neḍmeɛ yis-wen ad yeglu 

Aken irfed ar d-teṣfu 

Naɣ aken ixdeɛ Ṛebbi 

Asmi akken imi tebḍa 

S kra n wergaz mi yedda 

Yenwa ɣef tilelli 

Ziɣen ɣur-wen thegga 

Lmeqsuḍ d-leqyada 

Mačči  d aṛumi 

Asmi itt-tḥuzan d-ayla 

Nekkni ulac kenwi yellan 

Tegam-as isem tura 

Aken ixdeɛ Ṛebbi 

 

Ajajiḥ asmi iɛedda 

Yeǧǧa-d tiggujlet tuǧǧla 

Leǧreḥ d-imeṭṭi 

Win iruḥen s nniya 

Yeǧǧa-d axxam-is yexla 

Teggram-d akk kunwi 

Terram i ccaɛeb ṣṛima 

Ddu neɣ fek-d nnekwa 

Teggam-as isem lḥuriya 

Aken ixdeɛ Ṛebbi 

Tamurt tuɣalin-awen d-ayla 

Gar-awen i d-teɣli 

Ɣur-wen kra tebɣam yella 

Yiwen ur yezmir a d-yini ala 

Ccaɛeb ittwali 

Tewwim tamurt d trika 

Wi neṭqen ad-as tinni-m akka 

Teqqarem-aɣ d ctirakya 

Aken ixdeɛ Ṛebbi 

 

 

Iwakken ad-teṭṭem lebda 

Tfarqem tamurt tebḍa 

Aɣerbi acerqi 

Taɛdawt-nneɣ tennerna 

La temendagem isufa 

Tezgam-d i tili 

Gar-anneɣ nettɛassa 

Terram-aɣ wa yekkat wa 

Tennam-aɣ tadukli akka 

Aken ixdeɛ Ṛebbi 

 

Ass-a ɣas tuḍen aqeṛṛu-s 

Ɣas akken mazal nxus 

Nerbeḥ-d iḍilli 

Xas times-nni n zik tettnus 

Yuɣal-aɣ ɣer lǧerḥ lmus 

Mi tellam kunwi 

Nekkni s ccaɛeb amegḥus 

Kra yeḍran yid-nneɣ drus 

Mazal nekkat-awen afus 

Aɣ ixdeɛ Ṛebbi. 

 

Amacahu  

Amkan yuɣal 

D lḥebs i umi rran uzzal 

Medlent fella-aɣ tewwura 

Mi ara d-nsawal 

Qqaren-aɣ mi ara daɣ-arren akal 

Susmet skud i nella 

Amacahu 

Ɣef temgert mi ara yers lmus 

I tidet ma ad-teffeɣ imi 

Amacahu 

Ɣef win yekfan aqerru-s 

Ur steqsan medden acimi 

Fkan afus 

Widak si zik 

Ɣef temɛict n ddaw uḍar 

Akken aneggaru a d-yerr ttar 

 

Kra i daɣ-nnan 

Ula d abrid iɣ-mlan 

Wissen sani i-yettawi 

Nejmaɛen kfan 

Ɣef yiqerra-nneɣ i tt-fran 

Nutni ẓṛan nekkni ur neẓri 

Amacahu 

S ccan mi ara bedlen allen 

Yerna qqaren i medden ttwalin 

Amacahu 

Nettwali kan ayen id-qqren 

Nettruḥu kan s anda ara ɣ-awin 

Yiwen wass wissen 

D tadukli ara d-yesteqsin 

 

Tura nekfa 

Nettarra-tt ala i tmucuha 

Nḥekku ɣef-win d-ǧǧan isem-is 

Zik amek illa 

Qqaren-as d mmi-s n tsedda 

Ur yeɛfis ḥedd ɣef uḍar-is 

Amacahu 

Adrar asmi d-yerra ṣṣut 

Lhiba-s tewweḍ i ttqabalen lmut 

Sɛerqen i weɛdaw lateṛ-is 

I taneggarut 

Amek ara yefru ssuq-is? 

 

Tizizwit  

Ur ẓriɣ amek i tebda 

Neɣ amek i tekfa 

Taqsiṭ n tzizwa d waɛreẓẓen 

Ad d-nini wid ara tt-ifaken 

 

Yekcem waɛreẓẓ taɣrast 

La tettru tezizwit mi tṛuḥ 

 

Ikcem-d yisɣi Taqaɛett 

Ɣer tzizwit yehda-tt 

Nettat d uxsim ar d-temsefham 

Yak Ṛebbi ddunnit yebna-tt 

I lxiṛ d tegmat 

Zewǧet di sin ad terrem axxam 

Yiwen ur fell-as leḥkem 

Yella yessusem 



Ammud 

Yuɣal ibeggen-d ṛṛay-is 

I tament mi ara tt-id-tekksem 

Amek ara tt-tafem 

Ma ad tiziḍ ma yexser bab-is 

 

Yuɣal yisɣi yenna-yas 

Berkat-aɣ nnḥas 

Ittnadi ad ken-ihud s lehḍur s lehḍur-is 

Tament ar d-telhu ṣṣifa-s 

Acemma ur tt-ittxas 

Ula d aɛreẓẓ yelha laṣel-is 

 

Ufan ṛṛay imsawa 

Aɛreẓẓen d tzizwa 

S dduklen axxam i tmeddit 

Taḥbult n waɛreẓẓ telha 

Rran-tt d lǧameɛ 

Akken i dduklen ɣer tẓallit 

 

Yekcem waɛreẓẓ taɣrast 

Yerna ula d tizizwit Tefreḥ 

Yekcem waɛreẓẓ taɣrast 

La  tettru tezizwit Tefreḥ 

110 
 

Ur ẓriɣ amek i tt-bdiɣ 

Neɣ amek i tt-kfiɣ 

Taqsiṭ n tzizwa d waɛreẓẓen 

Nniɣ-d ayen i wumi icfiɣ 

Akk d wayen ara tt-ifaken. 

 

Tsellimeɣ fell-awen 

Tsellimeɣ fell-awen 

A wid iweznen awal 

Ternam-as lefhama-nwen 

Alami  issefsay uzzal 

Acḥal nelḥa gar-awen 

Nezzreɛ mkul d asefru 

Mmɣin gman ǧuǧgen 

Kecmen ar yal d aqerru 

Kecmen si yal d ssura 

Yes-sen i inefreḥ di letteɛ 

 

Tsellimeɣ fell-awen 

A wid i iweznen awal 

Ternam-as lefhama-nwen 

Alami issefsay uzzal 

A wid yekker-as s ulac 

Ulac-nwen d aẓayan 



Ammud 

Ɣas akken abrid yessweḥac 

Tellim s lǧehd n wurfan 

Urfan zedɣen ul-awen 

I izedɣen adrar aɛlyen 

S azaɣar mi i d-nneɣlen 

Wwin-d lǧehd n umeslay 

 

Tsellimeɣ fell-awen 

A wid i iweznen awal 

Ternam-as lefhama-nwen 

Alami issefsay uzzal 

Tsellimeɣ fell-awen 

A wid i icarwen tidi 

At iɛebbaḍ d ilmawen 

Ma d tissas mebla iɣisi 

Lemtul i d-newwi seg-wen 

Sbedden-aɣ ma di yir neɣli 

Mazal-aɣ lehḍur-nwen 

Yes-sen i neqqaz di tmussni 

Yes-sen ma nerfed kul ammus 

Ma nezwir zdat n tewwurt 

Yes-sen ara necud aggus 

Yes-sen ara n cebbeḥ tamurt 

Tsellimeɣ fell-awen 

A wid i icarwen tidi 

At iɛebbaḍ d ilmawen 

Ma d tissas mebla iɣisi 

I txeddem deg wayen yeḍran 

Mkul yeǧǧa-d ammur-is 

Yewwi-ten-id waḍu n zzman 

Yeḥka-ten baba-s i mmi-s 

Ttazzalen ccban aman 

Yettfeggiḍen di tliwa 

Ddan-d di targa n zzman 

Tekksem-aɣ fad mi neswa 

 

Tsellimeɣ fell-awen 

A wid i icarwen d ilmawen 

Ma d tissas mebla iɣisi 

Wissen lamer ad tuɣalem 

Dacu ara tinim di lweqt-a 

Ay assen i temmutem 

Ma mazal yid-nneɣ yella 

Ad tinim di zzman-nneɣ 

Lweqt ur yeɛdil ara 

Tezga tezmek fell-nneɣ 

Almi ur nezmir ara 



Ammud 

 

113 
 

Kul wa dacu i d-yessaweḍ 

Aẓru s aẓru nessdukel-it 

D ṣṣur n lḥerma i d-nennaḍ 

Ɣef sser-im a Taqbaylit 

Ass-a s lqella n kulci 

I nettbarriz d ddunit 

S leɛtab d lkerta n tidi 

I nettaṭṭaf di tnaṣlit 

Neṭṭef deg udrar-nni 

Ula d winna wissen amek 

Nrennu lḥemed i Ṛebbi 

Tardast ma tt-id-nsellek 

Ad tinim tfehmem 

Ttawil deg ufus yella 

Ass-a lamer ad tedduklem 

Ad teksebem adrar luḍa 

 

Tsellimeɣ fell-awen 

A wid i icarwen tidi 

At iɛebbaḍ d ilmawen 

Ma d tissas mebla iɣisi 

Ternam-as lefhama-nwen 

Almi i issefsay uzzal

Agzul  

Tazrawt-nneɣ tin ibedden ɣef usentel «tagmat deg tmedyezt n Lewnis At 

Mengellat».  

Tuddsa n umahil-nneɣ ad t-naf d win nebḍa ɣef kraḍ n yixefawen  

Deg yixef amezwaru nemmeslay-d ɣef tesnarrayt ,deg-s nesseken-d tarrayt i 

neḍfer ,am akken i d-newwi awal ɣef usente-nneɣ , ɣef tmentel n ufran n usentel-

a, ɣef turdiwin d beṭṭu n umahil , am akken daɣen i d-nefaka asteqsi agejdan akked 

d yimahilen yemmugen fellas. 

Ixef wis sin tiẓri newwid awal ɣef tmedyezt taqbaylit s umata ( tiwsatin-is 

tulmisin-is ),am akken id-newwi awal dɣen ɣef  umedyaz d wazal yesɛa deg tmetti 

taqbaylit , deg-s daɣen nemeslaay-d ɣef usntel-nneɣ ,nerna nbeder-d lesnaf n 

tegmat deg tmedyezt n Lewnis At Mengellat , nesseken-d daɣen tixutert tesɛa 

tegmat gar wid ihurben fell-as  

Ma deg yixef wis krḍ negga tasleḍt i kra n tezlatin n Lewnis At Mengellet i d –

yewwi ɣef tegmat s leṣnaf  yemxalafen . 

 

Awalen isura : 

Deg tezrawt-nneɣ llan sin n wawalen igejdanen i ɣef tbedd ,awalen –a d wi  

      Tamedyezt n Lewnis At Mengellat  

      Tagmat deg tmedyezt n Lewnis At Mengellat  

 

 

 

 

 

 

 


